
TA JETOJMË JAVËN E MADHE ME SHPIRTIN E FESË,
TË ADHURIMIT E TË DASHURISË PËR JEZUSIN!

R.SH. – Vatikan
Nga Papa Françesko

Triditshja e Mundimeve, Vdekjes dhe Ngjalljes së 
Zotit është në qendër të Vitit Liturgjik…

Për fat të keq, disa të krishterë nuk e jetojnë. Por ka 
shumë të tjerë që bëjnë ç'është e mundur për ta jetuar 
misterin fesë të cilin e kremtojmë. Gjëja e parë që 
duhet bërë, është të marrësh pjesë në kremtimet e 
Javës së Madhe të Pashkëve, të shkosh me kohë në 
Kishë, të kesh me vete rendorin e Meshës, në mënyrë 

që t'i ndjekësh mirë të gjitha leximet biblike; të 
reflektosh, të lutesh e të besosh në hirin e Hyjit që 
vepron në ne. Kjo është gjëja e parë që duhet bërë. 
Është e nevojshme të studiohet edhe Katekizmi i 
Kishës Katolike, për të kuptuar mirë gjithçka 
kremtojmë gjatë kësaj Jave të Madhe të Pashkëve.

Me ç'shpirt duhet ta jetojmë Javën e Madhe?

Feja e krishterë nuk është fe që hymnizon 
dhimbjen: atëherë, si mund ta pajtojmë 
dhimbjen e Kryqit të Krishtit me gëzimin e 
Ringjalljes?

Me të Dielën e Larit filluam edhe Java e Madhe e të 
Shenjtë të Pashkës së Jezu Krishtit që do të përfundojë 
të Shtunën e Madhe - Natën e Pashkës. Është periudha 
liturgjike më e fortë e gjithë vitit liturgjik të Kishës. 
Pra, Pashka është festa e festave, themeli i besimit të 
krishterë.

Kremtimet e Javës së madhe tç Pashkëve vënë theksin 
mbi pendimin, mbi pagëzimin: kush beson, kush 
pendohet për mëkatet e veta, e pranon Krishtin, 
pagëzohet e fiton jetën e re që ia jep Jezusi. Ja pse është 
e nevojshme të përsëriten premtimet e bëra në 
pagëzim. E pastaj, nata e Pashkëve të Jezu Krishtit 
është nata më solemne, më solemne nga të gjitha netët 
festive, me marrjen e sakramentit të Pagëzimit për të 
krishterët e rinj, me sakramentin e Krezmimit e të 
Eukaristisë së Shenjtnueshme.

Ç'do të thotë të vdesësh me Krishtin, për t'u 
ngjallur së bashku me Të?

E ndoshta mund të ketë edhe të krishterë që nuk e 
jetojnë misterin e këtij solemniteti si qendër të fesë së 
tyre.

Pa dyshim. Kush nuk e merr vesh rëndësinë e misterit 
të Pashkëve, kush nuk e kupton se kremtimi i tij është 
kulmi i veprës së shpërbl imi t tonë, përmes 
Mundimeve, Vdekjes dhe Ngjalljes së Jezusit, kush 
nuk e shikon këtë, nuk e kupton ç'është feja e krishterë. 
Sigurisht , është mister feje…. Nuk mund të 
pretendojmë t'i kuptojmë të gjitha misteret, gjithsesi 
Zoti pret nga ne një farë përgjigjeje për këtë ngjarje të 
pashembullt e të papërsëritshme.

Me shpirtin e fesë, të adhurimit dhe të dashurisë për 
Jezusin që dha jetën për ne. Me shpirtin e falënderimit 
për Hyjin Atë, për Birin e Shpirtin Shenjt, sepse Jezusi 
Shëlbues është shprehje e Mëshirës së Hyjit që nuk e la 
njerëzimin në gjendjen e mëkatit të rrjedhshëm, por na 
çoi Shpëtimtarin.

Në se vdekja e Jezusit mbi kryq do të ishte fundi i të 
gjithave, feja e krishterë do të ishte fe e dhimbjes; por 
Kryqi nuk është fundi i të gjithave, sepse Jezusi u 
Ngjall në të tretën ditë, siç pati premtuar dhe si qe 
parathënë në Besëlidhjen e Vjetër. Atëhere nga Kryqi 
Krishtit Gjallë buron jeta: ashtu si djalli e gënjeu 
njerëzimin përmes Adamit. Kryqi i Jezu Krishit është 
burim jete. Prandaj ne të krishterët jemi ndjekës të 
Jezusit Shëlbues, Jezusit të Ngjallur, Jezusit që jep 
jetë. E prandaj krishterimi është fe e jetës, fe e gëzimit 
në Krishtin e Ngjallur: është fe e jetës: jetë e hirit në 
këtë botë, jetë e kundrimit të Hyjit ashtu si është, në 
botën që do të vijë.

AI ËSHTË MESIA I PRITUR PREJ SHEKUJSH!

Mesazhi i Pashkës 2023

“Me të vërtetë u ngjall Zotëria dhe iu dëftua Simonit!” (Lk 24,34).

Këto janë fjalët që nxënësit e mbledhur në 
dhomën e sipërme mbrëmjen e Pashkës u thanë dy 
nxënësve të Emausit. Ky është kumtimi i Pashkës, 
që prej shekujsh përsëritet çdo vit në Kishë dhe që 
nga Kisha përhapet në mbarë botën. Ky është 
kumtimi që çdo nxënës duhet të japë vazhdimisht, 
para së gjithash me jetën e tij dhe pastaj edhe me 
fjalë.

Ringjallja e Jezusit në vetvete është një 
demonstrim i hyjnisë së Tij dhe, në të njëjtën kohë, 
një garanci se fjalët dhe mësimet e Tij janë të 
vërteta: Ai është Mesia i pritur prej shekujsh, Ai që 
Ati e ka dërguar dhe që, me Shpirt Shenjt dhe 
pushtet, ai erdhi në këtë botë “duke bërë mirë e duke 
shëruar të gjithë” (Vap 10,38).

Por çfarë do të thotë që Zoti është ringjallur me 
të vërtetë?

Të besosh se Jezusi është ringjallur do të thotë 
ta mirëpresësh atë si të vetmin Shpëtimtar, 
domethënë si Atë që i riktheu dinjitetin e humbur 
njerëzimit të rënë për shkak të mëkatit fillestar, 
duke rindërtuar në të përngjasimin e Krijuesit. 
Prandaj, duke e pranuar Atë si të Ringjallurin, ne e 
pranojmë se kemi nevojë për shpëtim dhe besojmë 
se vetëm Ai mund ta realizojë atë.

Mendoj për familjet dhe për çdo person të 
shënuar nga vdekja, nga dhimbja, nga sëmundja, 
nga vuajtja e çfarëdo lloji, nga vështirësitë 
ekonomike, nga padrejtësitë, nga hakmarrja. 
Vëllezër, motra, guxim! “Me të vërtetë u ngjall 
Zotëria dhe iu dëftua Simonit!”. Dhe sot Krishti i 
Ringjallur na thotë: “Zemër, he burra! Unë jam! 
Mos druani!” (Mk 6,50).

Ai është i pranishëm në sfondin e të gjitha 
vuajtjeve njerëzore dhe, si në filigranë, na i tregon 
edhe neve, si dikur Shën Tomës, plagët në duart, 
këmbët dhe në brinjën e Tij, për të na kujtuar se, 
pavarësisht gjithçkaje, ringjallja është e mundur për 
të gjithë.

Vështirësitë e jetës nuk e kanë fjalën e fundit 
dhe as nuk mund t'ia lejojmë vetes t'i dorëzohemi 
këtij tundimi djallëzor: nëse kemi besim në Krishtin 
e Ringjallur, i kemi edhe mundësitë që të 
përballojmë gjithçka me guxim, angazhim dhe 
bujari. Nuk mund të ketë situata që na pengojnë të 

jemi njerëz të rinj, të aftë për të guxuar, për të 
ëndërruar lart siç na kujtoi Papa Françesku nëntë 
vjet më parë në Tiranë; dhe - siç ka këmbëngulur 
përsëri Papa Françesku - në fenë e Krishtit të 
Ringjallur, ne nuk mund të lejojmë asgjë dhe 
askënd të na e rrëmbejë shpresën!

Gëzuar Pashkën, vëllezër dhe motra katolikë, 
ortodoksë dhe të krishterë. Zoti ecën përkrah nesh.

E gjithë kjo është Pashkë! Zemra e fesë së të 
krishterëve, pa të cilën nuk është e mundur ta 
quajnë veten “të krishterë”.

Me fjalë të tjera, kumtimi i krishterë i 
Ringjalljes së Krishtit është një kumtim shprese 
përpara kufirit të mëkatit: Ai e kryqëzoi borxhin e 
dënimit tonë! Është kumtim i mundësive të reja: si 
lulet që lulëzojnë përsëri edhe pas ngricave më të 
rënda! Është kumtim i një jete të re, që e ka harruar 
të keqen dhe është tërësisht i përqendruar tek e 
mira. Është kumtim i një energjie të re, që vjen nga 
të qenit në bashkësi me Të për të marrë prej Tij 
stimul, mbështetje dhe forcë për përballjen me 
sfidat e jetës.

Duke u nisur pikërisht nga kjo, dua t'u drejtoj 
një mesazh shprese të gjithë atyre që do t'u arrijnë 
këto fjalë të mia.

Imzot Angelo Massafra OFM

Nëse jemi besimtarë të vërtetë në Krishtin, ka 
ardhur koha, dhe është në këtë moment, që të 
angazhohemi seriozisht për ta ndërtuar të mirën: 
nuk ka rëndësi se çfarë pengesash na dalin përpara; 
nuk ka rëndësi se sa njerëz apo situata do të 
rreshtohen kundër nesh: ky është momenti për të 
vepruar me gjithë shpresën dhe energjitë që jemi të 
aftë, por mbi të gjitha me energjitë që na vijnë nga 
feja në Krishtin Zot.

ASKEZA KRESHMORE, ITINERARI SINODAL

Mesazhi i Atit të Shenjtë për Kreshmë 2023

Ungjijtë, përkatësisht ai i Mateut, Markut dhe 
Lukës, përkojnë mes tyre kur tregojnë episodin e 
Shndërrimit të Jezusit. Në këtë ngjarje shohim 
përgjigjen e Zotit ndaj moskuptimit që dishepujt e 
vet kishin shfaqur kundrejt tij. Njëmend, pak më 
parë, kishte ndodhur një përplasje e vërtetë midis 
Mësuesit dhe Simon Pjetrit, i cili, pasi kishte 
shpallur fenë e tij në Jezusin si Krishti, Biri i Hyjit, 
kishte refuzuar lajmërimin e tij mbi mundimin dhe 
kryqin. Jezusi e kishte qortuar fort: «Shporru meje, 
he djalle! Je shkandull për mua, sepse nuk i ke në 
mend punët e Hyjit, por punët e njerëzve!». (Mt 
16,23). Dhe ja, «pas gjashtë ditësh, Jezusi mori me 
vete Pjetrin, Jakobin dhe Gjonin, vëllanë e tij e i çoi 
në vetmi në një mal të lartë» (Mt 17,1). 

Dhe arrijmë në momentin kulmor. Ungjilli 
tregon se Jezusi «u shndërrua në sy të tyre: fytyra i 
shkëlqeu porsi dielli dhe petkat iu bënë të bardha 
porsi drita» (Mt 17,2). Ja “maja”, qëllimi i 
rrugëtimit. Në fund të ngjitjes, ndërsa qëndrojnë në 
malin e lartë me Jezusin, tre dishepujve u jepet hiri 
që ta shohin atë në lavdinë e tij, rrezatues me një 
dritë mbinatyrore që nuk vinte nga jashtë, por 
rrezatohej nga vetë Ai. Bukuria hyjnore e këtij 
vizioni ishte pakrahasimisht më e lartë se çdo 
lodhje që mund të kishin pasur dishepujt në ngjitjen 
e Taborit. Si në çdo ekskursion malor angazhues: 
duke u ngjitur, sytë duhen mbajtur të përqendruar 
mirë te shtegu; por panorama që shpërfaqet në fund, 
të befason dhe ta shpërblen me mrekullinë e saj. 
Edhe procesi sinodal shpeshherë duket i 
m u n d i m s h ë m  d h e  n g a n j ë h e r ë  m u n d  t ë 
shkurajohemi. Por ajo që na pret në fund është 
sigurisht diçka e mrekullueshme dhe befasuese, e 
cila do të na ndihmojë për të kuptuar më mirë 
vullnetin e Hyjit dhe misionin tonë në shërbim të 
Mbretërisë së tij. 

Të dashur vëllezër dhe motra!

Ungjilli i Shndërrimit, shpallet çdo vit në të 
Dielën e dytë të Kreshmës. Në të vërtetë, në këtë 
kohë liturgjike, Zoti na merr me vete dhe na çon në 
vetmi. Edhe nëse angazhimet tona të zakonshme na 
kërkojnë që të qëndrojmë në vendet tona të 
përhershme, duke jetuar një jetë të përditshme 
shpesh përsëritëse dhe ndonjëherë të mërzitshme, 
gjatë Kreshmës ne jemi të ftuar që të “ngjitemi në 
një mal të lartë” së bashku me Jezusin, për të jetuar 
me Popullin e shenjtë të Hyjit një përvojë të veçantë 
askeze.

Përvoja e dishepujve në malin Tabor pasurohet 
më shumë kur, pranë Jezusit të shndërruar, shfaqen 
Moisiu dhe Elia, të cilët personifikojnë përkatësisht 
Ligjin dhe Profetët (krh. Mt 17,3). Risia e Krishtit 
është përmbushja e Besëlidhjes së vjetër dhe e 
premtimeve; është e pandashme nga historia e Hyjit 
me popullin e tij dhe ia zbulon asaj kuptimin e 
thellë. Në mënyrë analoge, rrugëtimi sinodal është i 
rrënjosur në traditën e Kishës dhe njëkohësisht i 
hapur ndaj risisë. Tradita është një burim frymëzimi 
për të kërkuar rrugë të reja, duke shmangur 
tundimet përkundër tyre të tilla si imobilizmi 
[ k u n d ë r s h t i m i  n d a j  n d r y s h i m i t ]  d h e 
eksperimentimi i improvizuar. 

Në “tërheqjen” në malin Tabor, Jezusi merr me 
vete tre dishepuj, të zgjedhur për të qenë dëshmitarë 
të një ngjarjeje unike. Ai dëshiron që ajo përvojë e 
hirit të mos jetë vetmitare, por e bashkëndarë, siç 

është, në të vërtetë, e gjithë jeta jonë e fesë. Jezusi 
ndiqet së bashku. Dhe, së bashku, si një Kishë 
shtegtare në kohë, jetohet viti liturgjik dhe, në të, 
Kreshma, duke ecur me ata që Zoti na ka vendosur 
pranë si shokë udhëtimi. Në mënyrë analoge me 
ngjitjen e Jezusit dhe të dishepujve në malin Tabor, 
mund të themi se udhëtimi ynë kreshmor është 
“sinodal”, sepse e bëjmë së bashku në të njëjtën 
rrugë, dishepuj të një Mësuesi të vetëm. Madje, ne e 
dimë se vetë ai është Rruga, prandaj, si në itinerarin 
liturgjik, ashtu edhe në atë të Sinodit, Kisha nuk bën 
tjetër veçse hyn gjithnjë e më thellë dhe më në 
plotësi në misterin e Krishtit Shpëtimtar. 

Askeza kreshmore është një angazhim, 
gjithmonë i gjallëruar nga Hiri, për të tejkaluar  
mangësitë tona të fesë dhe rezistencat për ta ndjekur 
Jezusin në rrugën e kryqit. Pikërisht sikurse kishte 
nevojë Pjetri dhe dishepujt e tjerë. Për ta thelluar 
njohjen që kemi për Mësuesin, për ta kuptuar dhe 
për ta mirëpritur plotësisht misterin e shpëtimit 
hyjnor, të realizuar me anë të dhurimit tërësor të 
vetvetes për dashuri, duhet të lejojmë që të 
drejtohemi prej tij për në vetmi dhe lartësi, duke u 
shkëputur nga mediokritetet dhe kotësitë. Duhet të 
vihemi  në ecje, një ecje në ngjitje që kërkon 
orvatje, sakrificë dhe përqendrim, si në një ecje në 
mal. Këto rekuizite janë të rëndësishme edhe për 
rrugëtimin sinodal që, si Kishë, jemi angazhuar për 
ta realizuar. Do të na bëjë mirë të reflektojmë mbi 
këtë marrëdhënie që ekziston mes askezës 
kreshmore dhe përvojës sinodalale. 

Edhe rrugëtimi sinodal nuk duhet të na gënjejë 
duke menduar se ia kemi mbërritur për faktin se 
Hyjin na jep hirin e disa përvojave të forta të 
bashkimit. 

Udhëtimi asketik kreshmor dhe, në mënyrë të 
ngjashme, ai sinodal, kanë si synim një shndërrim 
personal dhe kishtar. Një shndërrim i cili, në të dy 
rastet, gjen modelin e vet në atë të Jezusit dhe 
kryhet nëpërmjet hirit të misterit të tij pashkor. Që 
ky shndërrim të ndodhë në ne këtë vit, do të doja të 
propozoja dy “shtigje” që duhen ndjekur për t'u 
ngjitur së bashku me Jezusin e të arrijmë me Të te 
caku. 

Me të dëgjuar zërin e Atit, «nxënësit [...] ranë 
me fytyrë për dhe e u trembën së tepërmi. Jezusi u 

afrua, i preku e tha: “Çohuni e mos u trembni!”. Ata 
kur i çuan sytë, s'panë tjetërkënd, përveç Jezusit 
vetëm» (Mt 17,6-8). Ja udhëzimi i dytë për këtë 
Kreshmë: të mos strehohemi në një fetari të përbërë 
nga ngjarje të jashtëzakonshme, përvoja sugjestive, 
nga frika për t'u përballur me realitetin që ka 
mundimet, vështirësitë dhe kontradiktat e veta të 
përditshme. Drita që Jezusi u tregon dishepujve të 
tij është një hershim i lavdisë pashkore dhe ne duhet 
të shkojmë drejt saj, duke ndjekur “vetëm Atë”. 
Kreshma është e orientuar drejt Pashkëve: 
“tërheqja” nuk është qëllim në vetvete, por na 
përgatit për ta jetuar mundimin dhe kryqin me fe, 
shpresë dhe dashuri, për të arritur në ngjallje. 

Të dashur vëllezër e motra, Shpirti Shenjt na 
gjallëroftë në këtë Kreshmë në ngjitjen me Jezusin 
për ta përjetuar shkëlqimin e tij hyjnor dhe kështu, 
të përforcuar në fe, ta vazhdojmë rrugëtimin së 
bashku me Të, lavdi e popullit të tij dhe dritë e 
kombeve.

Romë, Shën Gjoni në Lateran, 25 janar,

Edhe atje Zoti na përsërit: «Çohuni e mos u 
trembni». Le të zbresim në fushë dhe hiri i përjetuar 
na mbështettë për të qenë artizanë të sinodalitetit në 
jetën e zakonshme të bashkësive tona. 

I pari i referohet urdhrit që Hyji Atë ua drejton 
dishepujve në Tabor, ndërsa ata soditin Jezusin e 
shndërruar. Zëri nga reja thotë: «Dëgjojeni atë» (Mt 
17,5). Pra, udhëzimi i parë është shumë i qartë: të 
dëgjojmë Jezusin. Kreshma është një kohë hiri në 
masën me të cilën vihemi në dëgjim të Atij që na 
flet. E si na flet? Më së pari, në Fjalën e Hyjit, që 
Kisha na ofron në Liturgji: të mos e lëmë të bjerë në 
vesh të shurdhër; nëse nuk mund të marrim pjesë 
gjithmonë në Meshë, të lexojmë Leximet biblike 
ditë për ditë, edhe me ndihmën e internetit. 
Përveçse në Shkrime, Zoti na flet në vëllezërit, 
veçanërisht në fytyrat dhe historitë e atyre që kanë 
nevojë për ndihmë. Por do të doja të shtoja edhe një 
aspekt tjetër, shumë të rëndësishëm në procesin 
sinodal: dëgjimi i Krishtit kalon edhe përmes 
dëgjimit të vëllezërve dhe motrave në Kishë, 
dëgjim reciprok ky që në disa faza është objektivi 
kryesor, por që, sidoqoftë, mbetet gjithmonë i 
domosdoshëm për metodën dhe stilin e një Kishe 
sinodale. 

 festa e Kthimit të Shën Palit

PAPA FRANÇESKU - KATEKEZA:

Pasioni për ungjillëzim: zelli apostolik i besimtarit

Udha e parë e ungjillëzimit: dëshmia (krh. Evangelii nuntiandi)

Romë, 22 mars 2023

Duhet pasur parasysh se dëshmia përfshin 
g j i t ha sh tu  f enë  e  shpa l lu r ,  dome thënë 
bashkëngjitjen e bindur dhe të dukshme ndaj Hyjit 
Atë, Bir dhe Shpirt Shenjt, i cili na krijoi dhe na 
shëlboi prej dashurisë që ka për ne. Një fe që na 
shndërron, që i shndërron marrëdhëniet tona, 
kriteret dhe vlerat që përcaktojnë zgjedhjet tona. 
Prandaj, dëshmia nuk mund të ndahet nga 
koherenca midis asaj që besojmë, asaj që kumtojmë 
dhe asaj që jetojmë. Një person nuk është i 
besueshëm vetëm duke paraqitur një doktrinë apo 
një ideologji, jo. Një person është i besueshëm nëse 
ka harmoni midis asaj që beson dhe asaj që jeton. 
Shumë të krishterë thonë vetëm se besojnë, por 
jetojnë me diçka tjetër, sikur të mos ishin të tillë. 
Dhe kjo është hipokrizi. E kundërta e dëshmisë 
është hipokrizia. Sa herë kemi dëgjuar “Ah, ky që 
shkon çdo të diel në meshë, pastaj bëj këtë e atë”: 
është e vërtetë, kjo është një kundërdëshmi.

Të dashur vëllezër e motra, mirëdita!

Sot po vihemi në dëgjim të “magna carta”-s së 
ungjillizimit në botën bashkëkohore: Nxitja 
Apostolike Evangelii nuntiandi e Shën Palit VI 
(EN, 8 dhjetor 1975). Edhe pse është shkruar në 
vitin 1975, ajo është aq aktuale sa duket sikur është 
shkruar dje. Ungjillizimi është më shumë se një 
përçim i thjeshtë doktrinor dhe moral. Para së 
gjithash është dëshmi: nuk mund të ungjillizohet pa 
dëshmi; dëshmi e takimit personal me Jezu 
Krishtin, Fjalën e Mishëruar në të cilën u realizua 
shpëtimi. Një dëshmi e domosdoshme, sepse, mbi 
të gjitha, bota ka nevojë për “ungjillizues që i flasin 
për një Hyjin që e njohin dhe që është familjar për 
ta” (EN, 76). Nuk është përçimi i një ideologjie apo 
i një “doktrine” për Zotin, jo. Është përçimi i Hyjit 
që bëhet jetë në mua: kjo është dëshmi; po ashtu, 
sepse “njeriu bashkëkohor i dëgjon më me dëshirë 
dëshmitarët sesa mësuesit, [...] ose nëse i dëgjon 
mësuesit, kjo ndodh sepse ata janë dëshmitarë” (po 
aty, 41). Prandaj, dëshmia e Krishtit është në të 
njëjtën kohë mjeti i parë i ungjillizimit (krh. po aty) 

dhe një kusht thelbësor për efektshmërinë e tij (krh. 
po aty, 76), që shpallja e Ungjillit të jetë 
frytdhënëse duhet të jemi dëshmitarë.

Atëherë, duhet të jemi të vetëdijshëm se 
marrësit e ungjillizimit nuk janë vetëm të tjerët, ata 
që dëshmojnë fe të tjera ose jo, por edhe ne vetë, 
besimtarë në Krishtin dhe anëtarë aktivë të Popullit 
të Hyjit. Dhe duhet të kthehemi çdo ditë, ta 
mirëpresim fjalën e Hyjit dhe të ndryshojmë jetë: 
çdo ditë. Kështu bëhet ungjillizimi i zemrës. Për ta 
dhënë këtë dëshmi, edhe Kisha si e tillë duhet të 
fillojë ta ungjillizojë vetveten. Nëse Kisha nuk e 
ungjillizon vetveten, ajo mbetet një objekt që duhet 
të vendoset në muze. Përkundrazi, ajo që e 
përditëson vazhdimisht është ungjillizimi i 
vetvetes. Ajo ka nevojë të dëgjojë vazhdimisht atë 
që duhet të besojë, arsyet e shpresës së saj, 
urdhërimin e ri të dashurisë. Kisha, e cila është 
Populli i Hyjit i zhytur në botë, dhe shpesh i tunduar 
prej idhujve – prej shumë madje –  ka nevojë 
gjithmonë t'i dëgjojë të shpallen veprat e Zotit. Kjo 
do të thotë, me një fjalë, se ajo ka nevojë gjithmonë 
që të ungjillizohet, duhet të marrë Ungjillin, të lutet 
dhe ta ndiejë fuqinë e Shpirtit që ndryshon zemrën 
(krh. EN, 15).

Të dashur vëllezër dhe motra, ripërtërij ftesën 
time për ta lexuar dhe për ta rilexuar Evangelii 
nuntiandi-n: Ju them të drejtën, unë e lexoj shpesh, 
sepse ajo është kryevepra e Shën Palit VI, është 
trashëgimia që na la për të ungjillizuar.

Në këtë kuptim, dëshmia e një jete të krishterë 
përfshin një udhëtim shenjtërie, të bazuar te 
Pagëzimi, i cili na bën “pjesëmarrës në natyrën 
hyjnore, dhe për këtë arsye vërtet të shenjtë” 
(Kushtetuta Dogmatike Lumen Gentium, 40). Një 
shenjtëri që nuk është vetëm për disa, por që është 
një dhuratë nga Zoti dhe kërkon të mirëpritet dhe të 
japë fryte për ne dhe për të tjerët. Ne, të zgjedhur 
dhe të dashur nga Zoti, duhet t'ua çojmë këtë 
dashuri të tjerëve. Pali VI na mëson se zelli për 
ungjillizimin buron nga shenjtëria, buron nga 
zemra e mbushur me Hyjin. I ushqyer nga lutja dhe 
mbi të gjitha nga dashuria për Eukaristinë, 
ungjillizimi nga ana e tij i rrit në shenjtëri njerëzit që 
e bëjnë atë (krh. EN, 76). Në të njëjtën kohë, pa 
shenjtëri fjala e ungjillizuesit “me vështirësi do ta 
hapë rrugën në zemrën e njeriut të kohës sonë”, por 
“rrezikon të jenë e kotë dhe jopjellore” (po aty).

Papa Françesko

Secili prej nesh është thirrur që t'i përgjigjet tri 
pyetjeve themelore, të formuluara kështu nga Pali 
VI: “A i beson asaj që kumton? A e jeton atë që 
beson? A e kumton atë që jeton?” (krh. po aty). Ka 
një harmoni: a e beson atë që kumton? A e jeton atë 
që beson? A e kumton atë që jeton? Nuk mund të 
kënaqemi me përgjigje të lehta dhe standarde. Jemi 
të thirrur ta pranojmë rrezikun edhe destabilizues të 
kërkimit, duke besuar plotësisht në veprimin e 
Shpirtit Shenjt që vepron te secili prej nesh, duke na 
nxitur që të shkojmë gjithmonë më tej: përtej 
kufizimeve tona, përtej barrierave tona, përtej 
kufijve tanë, të çdo lloji.

Një Kishë që ungjillizon vetveten për të 
ungjillizuar të tjerët është një Kishë e cila, e 
udhëhequr nga Shpirti Shenjt, është e thirrur që të 
bëjë një ecje kërkuese, një ecje kthimi, ripërtëritëse. 
Kjo sjell përfshin gjithashtu aftësinë për t'i 
ndryshuar mënyrat e të kuptuarit dhe të të jetuarit të 
pranisë së saj ungjillizuese në histori, duke 
shmangur “strehimin” në zona të mbrojtura nga 
logjika e “gjithmonë kështu është bërë”. Këto janë 
streha që e sëmurin Kishën. Kisha duhet të ecë 
përpara, duhet të rritet vazhdimisht, kështu do të 
arrijë të mbetet e re. Kjo Kishë është tërësisht e 
drejtuar kah Zoti, pra pjesëmarrëse në planin e tij të 
shpëtimit për njerëzimin dhe, në të njëjtën kohë, 
tërësisht e drejtuar kah njerëzimi. Kisha duhet të 
jetë një kishë që takon në mënyrë dialoguese botën 
bashkëkohore, që thur marrëdhënie vëllazërore, që 
krijon hapësira takimi, duke vënë në veprim 
praktikat e mira të mikpritjes, të mirëseardhjes, të 
njohjes dhe të integrimit të tjetrit dhe që kujdeset 
për shtëpinë e përbashkët, krijimin. Domethënë, një 
Kishë që dialogon me botën bashkëkohore, por që 
takohet çdo ditë me Zotin, që dialogon me Zotin 
dhe që e lejon Shpirtin Shenjt, protagonisti i 
ungjillizimit, të hyjë brenda saj. Pa Shpirtin Shenjt 
ne vetëm mund ta reklamojmë Kishën, por jo ta 
ungjillizojmë atë. Shpirti Shenjt në ne na shtyn drejt 
ungjillizimit dhe kjo është liria e vërtetë e bijve të 
Hyjit.

Dom Dritan Ndoci

SHKRIMI SHENJTË DHE SHPIRTRAT E KËQIJ

Bibla flet shumë shpesh për shpirtrat e këqij, 
pra ata shpirtra që ne jemi mësuar t'i quajmë djaj 
dhe i paraqet si qenie 
personale, të cilëve, si 
nga Shkrimi Shenjtë 
ashtu edhe nga tradita e 
m ë v o n s h m e  e 
krishterë, u janë dhënë 
d e r i  e d h e  e m r a 
përkatës. 

Kur bëhet fjalë për praninë e djallit, edhe 
brenda të krishterëve mund të gjejmë dy kategori 
besimtarësh: ata që nuk besojnë fare se ai ekziston, 
apo, edhe nëse ekziston, nuk mund të ketë aspak 
ndikim tek njeriu dhe, nga ana tjetër, ata që e shohin 
djallit të pranishëm pothuajse kudo e në çdo 
ngjarje. Kësaj do t'i kthehemi pak më fort në fund të 
këtij meditimi, por ndërkaq le të lëmë të flasë vetë 
Shkrimi Shenjt për t'iu përgjigjur si njërës kategori, 
ashtu edhe tjetrës.

Për këta engjëj të 
cilët fillimisht qenë 
krijuar të mirë e plotë 
dritë, por që zgjodhën 
t'i rebeloheshin Hyjit e 
të mos i bindeshin më 
Atij, duket sikur flitet 
shprehimisht në Librin 
e Isaisë profet, 14, 3-
23. Veçanërisht bien në 
sy rreshtat që flasin 
pikërisht për Luçiferin 
( q ë  d o  t ë  t h o t ë , 
Dritësjellës) ku thuhet: 
«Po si munde të biesh 
n g a  q i e l l i ,  o 
Dritësjellës,  biri  i 
Agimit? U shtrove 
përdhe, ti që shtroje 
p ë r d h e  p o p u j t 
anembanë! Ti që të 
thoshte mendja jote: 
“ N ë  q i e l l  d o  t ë 
ngrihem, lart mbi yje të 
Perëndisë do të ngris 
stolin, do të rri në 
malin e tubimit, në skaj 
të veriut. Do të ngjitem 
përsipër resh, do të jem 

porsi i Larti Zot!” Kur qe, zbrite në Nëntokë, u 
plandose në fund të humnerës!» (14, 12-15).

Kësaj rënieje të Satanit (fjalë që do të thotë 
Kundërshtar) e të shpirtrave të tjerë që i shkuan pas, 
duke e humbur kështu përgjithnjë lumninë e 
Parajsës, u bën jehonë edhe Besëlidhja e Re: 
«Shikoja kah binte Satani porsi rrufeja prej qiellit» 
thotë Jezusi në Lk 10, 18 e, Shën Gjoni Apostull, e 
përshkruan kështu këtë rënie në Librin e Zbulesës 
(12, 7-9): «Atëherë filloi lufta në qiell: Mikaeli dhe 
engjëjt e tij luftonin kundër Dragoit. Me engjëjt e 
vet edhe Dragoi ra në luftë, por nuk fitoi: për ta nuk 

E, po me të njëjtën madhështi, qartësi e 
vendosmëri, flet edhe Shën Pjetri: «Jini të 
përkormë dhe rrini zgjuar! Armiku juaj, djalli, 
porsi luan ulëritës, endet këndej dhe andej dukë 
kërkuar kë të përpijë. Të fortë në fe kundërshtoni 
duke e ditur se po të njëjtat vuajtje i pësojnë 
vëllezërit tuaj në fe të shpërndarë nëpër botë» (1 Pjt 
5, 8-9). Edhe Shën Jakobi gjithashtu flet shumë 
qartë në letrën e tij: «Kundërshtoni djallit dhe do të 
largohet prej jush! Afrohuni Hyjit edhe Ai do t'ju 
afrohet juve!» (4, 7-8).

Kjo luftë mes djallit e Kishës përshkruhet me 

pati më vend në qiell! Dhe Dragoi, Gjarpër i vjetër 
– që quhet Djall – Satani, ngashënjyesi i mbarë 
botës, u holl poshtë!»

Prandaj le t'i kthehemi edhe një herë asaj që 
thotë Shkrimit Shenjt. Këta shpirtra të këqij shpesh 
ne i quajmë djaj (shih Dal 32, 17, 1 Kor 10, 20-21), 
por disa herë atyre Bibla u jep deri edhe emra të 
caktuar: Asmode (shih Tob 3, 8), Beelzebùl (shih 
Mt 12, 24-28), Beliar (shih 2 Kor 6, 15) e, shumë 
shpesh, Satan (shih Zak 3, 1-2; Jb 1, 6 e në vazhdim; 
1 Kro 21, 1), si edhe tekstet që cituam më sipër. Ata 
paraqiten shpesh edhe me imazhe të caktuara, për të 
treguar më së miri karakterin e tyre të dhunshëm 
dhe mashtrues: gjarpër (shih Zan 3, 1 e në vazhdim), 
luan (shih 1 Pjtr 5, 8-9), bishë dhe dragua (shih Zb 
12, 1-8; 13, 1; 16, 13-14), e tjerë. Në të shumtën e 
rasteve ata quhen edhe në njëjës, djall (diàbolos, që 
nga greqishtja e vjetër do të thotë përçarës), për të 
nënkuptuar kështu veprimin që këta shpirtra kanë si 
qëllim të realizojnë tek njeriu, që është pikërisht 
përçarja në mes të njeriut me Zotin, njeriut me 
njeriun, njeriut me krijesat e tjera dhe njeriut deri 
edhe me veten e tij.

Pastaj, para se të ngjitej në Qiell, Jezusi i 
Ngjallur ia besoi Kishës së Tij këtë mision, me 
urdhrin e qartë që, në Emrin e Tij, ta vazhdonte në 
botë luftën kundër shpirtrave të këqij, duke shtuar 
edhe se pikërisht ky pushtet është njëra prej 

shenjave të qarta të pranisë së Tij shëlbimprurëse në 
mesin e popullit të Tij: «Shenjat që do t'i përcjellin 
ata që do të besojnë, janë këto: në emrin tim do të t'i 
dëbojnë djajtë...» (Mk 16, 17).

Në Besëlidhjen e Vjetër flitet shpesh për djajtë, 
por shumë më shpesh flitet për ta në Besëlidhjen e 
Re. Jezusi vetë është përballur shumë shpesh me ta 
(shih Mt 4, 1-11; Mk 1, 12-13; Lk 4, 1-13) dhe ka 
dëshmuar pushtetin e Tij të padiskutueshëm ndaj 
tyre (shih Mt 8, 28-34; 9, 32; 12, 22; etj.), duke i 
ardhur kështu në ndihmë atyre njerëz që vuanin nën 
ndikimin apo pushtimin e tij.

Ungjijtë na sjellin shumë fjalë të Krishtit në të 
cilat Ai na porosit që të kemi kujdes nga dredhitë e 
këtij armiku të Hyjit dhe të njerëzve. E përshkruan 
djallin si «princi i kësaj bote» (Gjn 12, 31; 14, 30; 
16, 11), «vrastar njerëzish që në fillim», «rrenacak 
dhe babai i rrenës» (Gjn 8, 44) dhe se nuk mund të 
mposhtet ndryshe përveçse me lutje (shih Mk 9, 
29). Sidomos forcë të veçantë ka lutja Ati ynë, aty 
ku Jezusi na mësoi t'i lutemi Atit me fjalët: «E mos 
lejo të biem në tundim, por na liro nga i Ligu» (Mt 6, 
13). Lutja është ajo që na bashkon më Krishtin, 
kundër të cilit djalli nuk mund të bëjë asgjë: «Ai 
kundër meje s'mundet asgjë», thotë Jezusi në Gjn 
14, 30.

Kjo vetëdije se besimtarëve të Krishit do t'u 
duhet të përballen me praninë e djallit, e ka 
shoqëruar edhe predikimin e apostujve. Shën Pali, 
përshembull, ishte i vetëdijshëm se, në disa raste, 
ishte pikërisht djalli ai që përpiqej t'ia pengonte 
apostullimin: «Deshëm të vijmë te ju – vetë, unë 
Pali, disa herë, por na pengoi satani» (1 Sel 2, 18). 
Prandaj edhe mësonte haptas në letrat e veta: 
«Forcohuni në Zotin dhe në fuqinë e pakufishme të 
tijën! Ngjeshuni me armët e Hyjit që të mund t'u 
qëndroni përballë pritave të djallit. Sepse, nuk kemi 
lu f të  ve tëm kundër  n jer iu t ,  por  kundër 
principatave, kundër pushteteve, kundër sunduesve 
të kësaj bote të errët, kundër shpirtrave të këqij të 
hapësirës qiellore… . Në këmbë, pra! Ngjeshni ijët 
me të vërtetën dhe veshni drejtësinë në vend të 
pancirës, mbathni këmbët me zellin e kumtimit të 
Ungjillit të paqes! Në çdo gjë mbani në dorë shqytin 
e fesë: me të do të mund t'i fikni shigjetat e zjarrta të 
të Keqit! Merrni përkrenaren e shëlbimit dhe 
shpatën e Shpirtit Shenjt, d.m.th. Fjalën e Hyjit.» 
(Ef 6, 10 – 17). I madh Shën Pali!

Në fakt Bibla nuk flet për arsyet rebelimit të 
këtyre shpirtra të këqij, por do të jetë tradita e 
mëvonshme kishtare ajo që, në bazë të disa 
dëshmive të marra nga shenjtërit dhe nga të dhënat 
e dala gjatë disa ekzorçizmave, mendon se ky 
rebelim mund të ketë lindur kur këta shpirtra 
kuptuan planin e të Shenjtërueshmes Trini për të 
krijuar njeriun në përngjasimin e Vet dhe, në kohën 
e caktuar, Biri do të mishërohej duke u bërë njeri. 
Këtyre engjëj, natyra njerëzore u dukej më pak e 
denjë se natyra e tyre për një dinjitet të tillë. 
Prandaj, me sa duket, u rebeluan dhe vendosën të 
mos i shërbenin më Hyjit, duke e humbur 
përgjithnjë e me vetëdije të plotë lavdinë e parajsës. 
Por, e thamë, kjo vjen nga tradita e Kishës e nuk 
gjen të dhëna në Bibël.

Por, para se të përfundoj, nuk mund të rri pa e 
cekur edhe një herë atë që thashë në fillim. Për këtë 
po sjellë edhe dy shembuj nga jeta e dy shenjtërve: 
njërin për ata që mendojnë se djalli nuk ekziston, 
ose, edhe nëse ekziston, nuk mund të na bëjë asgjë 
ndaj nesh, kurse, shembullin tjetër, për ata që e 
shohin djallin kudo e, për çdo gjë të keqe që 
mendojnë apo bëjnë, ia lënë fajin atij.

Ndaj të parëve më vjen ndër mend një shembull 
që jepte Shën Injacit i Lojolës. Ai ia njihte mirë 
strategjitë këtij armiku dinak e prandaj edhe u bë 
mjeshtër për Kishën në shqyrtimin e gjerave të 
shpirtit. Ndër të tjera, ai e përshkruante kështu 
strategjinë që shpesh djalli ndjek për t'i tunduar 
shpirtrat: «Armiku ynë sillet si një komandant 
ushtrie që ka ndër mend të pushtojë e të shkatërrojë 

një qytet. Kur fillon ta rrethojë atë, shikon mirë 
muret, shqyrton hollë-hollë krejt fortesën dhe, 
pastaj, e sulmon në pikën e saj më të dobët. Kështu 
edhe armiku i natyrës njerëzore i merr në shqyrtim 
të gjitha virtytet tona, ato hyjnoret, kardinalet dhe 
moralet. Pastaj na sulmon dhe përpiqet të na 
pushtojë përmes asaj pike ku e ka parë se, në lidhje 
me shëlbimin tonë të amshuar, jemi më të dobët.»

Por, të gjitha këto që thamë, nuk duhet të 
mbesin thjesht disa ide të ftohta që mund t'i gjejmë 
nëpër manualet e teologjisë. Ato duhet të jenë të 
pranishme në jetën tonë të përditshme, që të mund 
të jemi më të qëndrueshëm në hirin e Zotit. Tekstet 
biblike që cituam më sipër janë një farë ndihmese 
që ta kuptojmë më mirë mënyrën se si djajtë bëhen 
të pranishëm dhe të dijmë se cilat janë mjetet që 
kemi në dispozicion për t'i mposhtur ata. Në këto 
tekste të Shenjta, pastaj, tradita e Kishës – e 
pasuruar edhe nga përvoja e saj dymijë vjeçare dhe 
e ndihmuar nga ndërmjetësimi i fuqishëm i 
engjëjve të mirë dhe i shenjtërve, në veçanti nga 
Zoja e Bekuar – ka gjetur themelin e disa mënyrave 
të përshtatshme që shërbejnë për t'iu kundërvënë 
pushtetit të djajve me anë të lutjeve të lirimit dhe ato 
të ekzorçizmit, për t'i mposhtur djajtë gjithnjë, në 
sajë të pushtetit që Kishës i është dhënë nga Krishti i 
Ngjallur.

Pra, për t'i përmbledhur të gjitha këto që thamë 
më sipër: djalli ekziston që ç'ke me të dhe, me 
shumë dinakëri, ai tundon gjithkënd, por mjafton që 
ne të kapemi pas fjalës së Zotit, të qëndrojmë të 
bashkuar me Kishën e Tij, si edhe të marrim 
përsipër përgjegjësitë tona në jetë dhe, atëherë, do 
të mund të jemi të sigurte se ecjen tonë drejt lumnisë 
së amshuar nuk do të jetë në gjendje ta pengojë 
askush.

imazhe simbolike edhe në Librin e Zbulesës, 
sidomos në 12, 1-18, luftë e cila, në fund, do të 
fitohet nga «ata që erdhën nga prova e madhe dhe i 
lanë petkat e i pastruan në gjakun e Qengjit» (7, 
14).

Djalli nuk bën zhurmë. Kishte të drejtë Charles 
Pierre Baudelaire kur thoshte: «Dinakëria më e 
madhe e djallit është të na e mbushë mendjen se ai 
nuk ekziston». Kështu që ne nuk shqetësohemi 
aspak për shëlbimin tonë të amshuar e, ai, kur ta 
gjejë pikën tonë të dobët, e thyen heshtjen dhe 
hidhet në sulm tmerrësisht. Askush nuk duhet të 
ketë frikë nga djalli nëse është në hir të Zotit, por, në 
të njëjtën kohë, askush nuk duhet të mendojë se 
djalli nuk do ta tundojë. Djallit i thoshte mendja të 
tundonte deri edhe Jezusin (shih Mt 4, 1-11), edhe 
pse dinte se Ai është Hyj e se «Hyji nuk mund të jetë 
i tunduar për të keq», por prapëseprapë i gënjente 
mendja ta provonte. Aq më tepër me ne pastaj.

Ia arrin të fitojë sidomos tek ata njerëz që 
tundimet e ndryshme i mbajnë për vete e nuk gjejnë 
kurrë kurajon të kërkojnë ndihmë. Përvoja ka 
treguar se, kur dikush fillon të kërkojë ndihmë 
(qoftë tek një prift, një murgeshë, tek një psikolog, 
tek një mik i besuar apo kushdo qoftë), kurthet e 
djallit fillojnë të shkërmoqen e të humbin fuqinë e 
tyre.

Kurse, ndaj kategorisë së dytë të njerëzve që 
përmenda më sipër, më vjen ndër mend një episod 
nga jeta e Shën Antonit Abat. Atij një ditë iu shfaq 
djalli sërish, siç i ndodhte shpesh kur donte ta 
tundonte. Por kësaj here, çuditërisht, djalli nuk 
kishte ardhur për ta tundur. Shenjti i tha: «Largohu 
prej këtu, sepse nuk ke vend në banesën time». «Po, 
po, do të largohem», iu përgjigj djalli, «por, kur të 
predikosh, thuaju njerëzve që të mos m'i lënë të 
gjitha fajet e tyre mua». Mund t'ia kalojmë edhe 
djallit në të keq, nëse nuk do të dimë ta pyesim 
ndershmërisht ndërgjegjen tonë para Zotit e t'i 
themi mjaft të keqes që jemi duke bërë.

E gjithë kjo na ndihmon të kemi një ide të qartë 
se shpirtrat e këqij, djajtë pra, nuk janë disa ide 
abstrakte apo thjesht ideologji, por janë qenie 
personale, të afta që të mendojnë e të veprojnë dhe 
që, gjithmonë, i kundërvihen vullnesës së Zotit. 
Kundrejt njerëzve ata ushqejnë një urrejtje të 
vazhdueshme, duke qenë se këta janë të krijuar në 
përgjasimin e Zotit dhe, për këtë arsye, përpiqen t'i 
mashtrojnë në mënyra nga më të ndryshmet, për t'i 
penguar të fitojnë parajsën për të cilën janë të 
thirrur e të mund t'i çojnë edhe ata drejt bjerrjes së 
pasosur ku kanë rënë ata vetë.

Moter Marjeta Gjoka
Punëtore e Vogel e Zemrave të Shenjta

ASPEKTI ANTROPOLOGJIK DHE LIRIA

«Krishti na liroi që të mbeteshim vërtet të lirë. 
Qëndroni, prandaj, e mos lejoni t'ju zënë në zgjedhën e skllavërisë!» (Gal 5, 1).

Nohja e natyrës së njeriut është qëllimi i lirisë së 
tij, dhe çelësi i të kuptuarit është përfundimi i 
vetvetës duke qenë shkaku i gjithçkaje. Në fakt, 
njeriu i ka dhënë kuptim të plotë vetëndërtimit 
duke ndjekur plotësisht qëllimin për të cilin i ishte 
kërkuar. Rruga të çon në qëllimin përfundimtar 
përmes zgjedhjeve dhe veprimeve vetëm nëse 
bëhen lirisht. Tashmë nga këto pohime të para 
mund të kuptojmë se sa thelbësore është liria për 
njeriun në mënyrë që ai të zgjedhë dhe të kryejë 
veprime që e lejojnë të realizohet. 

 Nga ky këndvështrim, liria shfaqet edhe si një 
pasuri joshëse dhe si një barrë dobësuese. Pasuria 
është fuqia për t'i atribuar vetes cilësitë që 
dëshiron, sepse edhe nëse Zoti nuk konsultohet me 
njeriun për vlerat e përkohshme të lindura që ai ka 
si: shëndetin, inteligjencën, kujtesën, bukurinë 
fizike, etj. që ai i dëshiron aq shumë, megjithatë 
nuk dështon ta përfshijë plotësisht atë në 
përvetësimin e vlerave përfundimtare që është 
asimilimi me Krishtin në dashuri, të cilat 
anasjelltas do të vendosin përgjithmonë 
origjinalitetin e tij (krh. G. Gozzelino, thirrja dhe 
fati i njeriut në Krishtin, përmbledhje e 

të jesh njeri do të thotë t'i përkasësh vetes si 
“subjektˮ,  në mënyrë themelore dhe të 
patjetërsueshme. Në këtë kuptim, të jesh njeri do të 
thotë të jesh i lirë. Liria e konsideruar zyrtarisht, 
është aftësia përfundimtare. Ajo vë në pikëpyetje 
fuqinë e njeriut për të bërë histori. Liria përcakton 
fuqinë e njeriut për tu “rindërtuarˮ, për t'i dhënë 
vetes një strukturë duke shfrytëzuar mundësitë e tij 
të pacaktuara (krh. J. B. Metz, Liria, në H. 
Fries(ed), Fjalor Teologjik).

 Liria jepet vetëm aty ku qenia është në gjendjen 

e saj jetësore. Në mënyrë që të “formohetˮ vërtetë 
njeriu duhet mbi të gjitha të dijë të pranojë 
varfërinë e qenies së tij. Pohon J. B. Metz, në fakt, 
«varfëria jonë është aq e përhapur sa ne jemi më të 
varfërit nga të gjitha krijesat, më pak të 
përfunduara» (J. B. Metz, Varfëri në shpirtë, në H. 
Fries(ed), Fjalor Teologjik). Njeriu duhet të 
mësojë ta njohë veten vazhdimisht të paplotë, në 
nevojë për rritje dhe korrigjim. Liria e vërtetë 
presupozon përulësinë, domethënë vetëdijen e 
përafrimit të qenies së vet.

 Aftësia për të zgjedhur do të thotë se 
kërkohet një vullnet i lirë për të zgjedhur. Me fjalë 
të tjera, njeriu duhet të kryejë një arbitrazh mbi 
veten e tij, një dominim të vullnetit njerëzor mbi 
përcaktimet e tij. Aftësia për të zgjedhur 
drejtpërdrejt dhe formalisht ka të bëjë me vetë 
njeriun. Me fjalë të tjera, njeriu në radhë të parë 
duhet të zgjedhë veten dhe nënrenditjen e vlerave 
që has në jetë, por këto gjithmonë në funksion të 
zgjedhjes së vetvetes.

Aspekti Antropologjik
Për të kuptuar konstituivitetin dhe thelbin e 

lirisë njerëzore për vetëndërtimin e njeriut, duhet 
të vendosim veten në vijën e historicitetit njerëzor, 
pasi është parë se analiza e tij ka nxjerrë në pah 
konotacionet themelore për vetëndërtimin e 
ekzistencës njerëzore, si përshembull hapsira 
midis të dhënave të origjinës së njeriut, të jetesës 
dhe përfundimit të tij, ka një lidhje të ngushtë me 
përgjegjësinë e lirisë. Analiza na lë të kuptojmë se 
ekziston fakti që njeriu ka një origjinë që jeton me 
një tendencë për tu bërë, ose më mirë për të pasur 
një përfundim të duhur. Kjo na lë të kuptojmë se 
historia në kuptimin e mirëfilltë shfaqet vetëm aty 
ku ekziston dhe vepron njeriu udhëtues (krh. G. 
Gozzelino, thirrja dhe fati i njeriut në Krishtin, 
përmbledhje e antropologjisë teologjike, 
protologji).

Liria, thotë Gozzelino është një fjalë që do të 
thotë vetëndërtim, edhe J. B. Metz shprehej,

Aftësia për të zgjedhur veten, e zbatuar në 
rrjedhën e kohës presupozon “formimin” e njeriut, 
elementin e parë të lirisë. Por, për ta bërë këtë 
kërkon gjithashtu dhe mbi të gjitha dominimin 
efektiv të subjektit mbi realitetin e tij, sepse secili 
është në gjendje të disponojë vetëm atë që zotëron. 
Prandaj, edhe pse vullneti i lirë është i pranishëm 
tek të gjithë, ai nuk gëzon të njëjtën qëndrueshmëri 
tek të gjithë. Subjekti që ka marrë drejtim të 
vendosur nga vetja e lë të gjithë veten të hyjë në 
vetëndërtimin e tij. Liria si vetëndërtim i njeriut

antropologjisë teologjike, protologji). Nga ana 
tjetër, nevoja për të kontrolluar veten dhe për të 
vendosur me përgjegjësi për veten është një barrë e 
rëndë, kështu që pak gjëra janë më të padëshiruara 
për njeriun sesa përpjekja e një ushtrimi të 
efektshëm të lirisë.

 Liria, përveç paraqitjes si korrelative me 
varfërinë e qenies, konfigurohet gjithashtu dhe 
kryesisht si bindje dhe varësi, pra si pëlqim për të 
v ë r t e t ë n  e  n j e r i u t  q ë  s h n d ë r r o h e t 

domosdoshmërisht në pëlqim për Jezu Krishtin. 
Armiku i lirisë nuk qëndron tek besnikëria dhe 
bindja, por tek kapriçoja e vetë njeriut.

Nëse pra kuptimi i vërtetë i njeriut mund të 
njihet vetëm në lidhje me qëllimin e tij 
përfundimtar, i cili shprehet plotësisht vetëm duke 
e arritur atë në tërsi, atëherë duhet thënë se edhe 
natyra e lirisë njerëzore dhe kuptimet e saj janë të 
kuptueshme vetëm duke i'u referuar qëllimit të 
njeriut. Nëse arsyeja e gjithë strukturës dinamike 
me të cilën njeriu është pajisur qëndron në faktin se 
ai ekziston por jo i totalizuar tashmë, atëherë edhe 
arsyeja e pjesëmarrjes së lirisë qëndron në faktin se 
njeriut i është dhënë plotësisht përgjegjësia që të 
jetë i vetëdijshëm dhe të mbajë qëndrim për 
realizimin e ekzistencës së tij. Pjesëmarrja në 
lirinë e Zotit synon të sigurojë që njeriu të jetë 
“arbitër i lirëˮ i zgjedhjeve të tij dhe i aftë për të 
bërë ato zgjedhje dhe vetëm ato që e lejojnë atë të 
ndërtojë veten në përputhje të plotë me qëllimin 
për të cilin ai ishte i kërkuar dhe i thirrur nga Zoti, 
që të ekzistojë në Krishtin.

 Lir ia  njerëzore,  për  të  qenë vërtetë 
konstruktive, zgjedhja themelore që duhet të bëjë 
është të zgjedhë vërtetë njeriun, duke e vënë të 
vërtetën e tij përpara çdo projekti alternativ. Ashtu 
si aftësia për të zgjedhur nuk ka të bëjë 
drejtpërdrejt me morinë e objekteve anonime, në të 
cilat operohen opsionet per vetë njeriun, ashtu 
edhe fuqia për të vendosur nuk ka të bëjë njësoj me 
të mirën apo me të keqen, por e manifeston 
vërtetësinë e saj vetëm duke zgjedhur të mirën, 
lirinë. Përkon me konstruktivitetin, supozon jo 
instinkt por racionalitet. Kur ai zgjedh, si qëllim 
përfundimtar të veprimit të tij diçka ose dikë që 
nuk është ontologjia e tij, njeriu shkatërron veten. 
Liria nuk mund të përkufizohet si fuqia e zgjedhjes 
pa specifikuar menjëherë se kjo zgjedhje duhet të 
përqendrohet domosdoshmërisht te vetë Jezu 
Krishti.

 Zgjedhja e Zotit është e vetmja në të cilën vetë 
thelbi i lirisë arrin përsosmërinë e saj të plotë (krh. 
G. Gozzelino, thirrja dhe fati i njeriut në Krishtin, 
përmbledhje e antropologjisë teologjike, 
protologji).

Megjithatë, gjendja e paplotësimit të njeriut 

Liria e njeriut është një liri në Krishtin

Transformimi eskatologjik
N j e r i u  i  p ë rg j i g j e t  p o z i t i v i s h t  d h e 

konstruktivisht gjestit të Hyjit që e deshi dhe e 
thirri në ekzistencë për t'ia besuar vetes, nëse hyn 
në sferën e bindjes shpëtuese ndaj Zotit, nëse 
pranon planin e Atit për veten e tij dhe e lë veten të 
përmblidhet në Jezu Krishtin. Vetëm duke iu 
përgjigjur lirisht dhe duke iu përmbajtur planit të 
Hyjit për të, njeriu rritet dhe zhvillohet, domethënë 
ndryshon dhe transformohet duke pasur parasysh 
unitetin e tyre, edhe ai ndryshon dhe ritransformon 
lirinë e tij. “Ende pa u formuar mirëˮ që në fillim, 
varfëria fillestare, gradualisht bëhet “një tashmë e 
kryerˮ, veçoritë dhe linjat e supozuara të subjektit 
marrin një konsistencë në rritje, opsioni për t'u 
përmbushur i lë vendin opsionit përfundimtar. Nga 
kjo rrjedh një dallim midis lirisë së nisjes që lihet 
gradualisht pas, dhe lirisë së mbërritjes që 
gradualisht merr formë përmes besnikërisë dhe 
qëndrushmërisë.

Nga Shkrimi Shenjtë dhe nga grekët e lashtë 
nxjerrim bindjen se problemi i lirisë debatohet në 
një dilemë. Nga njëra anë, Bibla e paraqet lirinë si 
një fakt fetar, i cili shpreh qëndrimin pozitiv dhe të 
disponueshëm të njeriut ndaj Hyjit, kështu që liria 
është në thelb përvoja e besimtarit që ndihet i 
mbështetur dhe i udhëhequr nga Shpirti Shenjtë. 
Nga ana tjetër grekët e lashtë, duke pranuar 
sugjerimet e mjedisit të tyre, e vlerësuan lirinë si 
mundësinë e pranimit ose refuzimit të planit të 
Hyjit, kështu që ajo përkufizohet si liria e 
zgjedhjes midis së mirës dhe së keqes, ku 
mundësia e zgjedhjes duket se është elementi 
vendimtar. 

ASPEKTI KRISTOLOGJIK I LIRISË SË 
NJERIUT

 U shprehëm më sipër që ne na intereson 
ekskluzivisht koncepti teologjik i lirisë. Nga ky 
këndvështrim, liria shfaqet jo aq sa një qëndrim 
njerëzor ndaj gjërave apo ndaj nevojave të 
mundshme të brendshme, aq sa pozita e njeriut 
para Zotit në Krishtin. Domethënia teologjike e 
lirisë njerëzore frymëzohet nga koncepti biblik që 
e konsideron atë si një fakt fetar. Ky aspekt nxjerr 
në pah nevojën për një marrëdhënie me Krishtin 
për të qenë në gjendje të kuptojmë natyrën dhe 
qëllimin e kësaj dhurate që i është dhënë njeriut. 
Aspekti fetar dhe marrëdhënia me Krishtin çojnë 
në zgjedhjen e projektit ose planit shpëtimtar të 
Hyjit në Krishtin si qëllimin për të kuptuar lirinë 
njerëzore. Prandaj, “plani hyjnorˮ në të cilin Hyji 
sfidon njeriun në Krishtin, sigurisht që bëhet 
themeli dhe rrënja përfundimtare e lirisë 
njerëzore. Plani i Hyjit për njeriun është tërësisht i 
përqendruar në Krishtin. Prandaj, Krishti i cili 
është afërsia e pakthyeshme e Hyjit, që është Fjala 
përfundimtare e bërë mish dhe histori për njeriun, i 
cili është ai para të cilit personi vendos dhe 
realizon veten, është gjithashtu zbulimi i lirisë 

përfshin edhe lirinë, për të cilën liria njerëzore 
është e dhënë dhe e drejtuar për të bërë ato zgjedhje 
që e lejojnë njeriun të realizojë veten, por edhe ajo 
ekziston në gjendjen e paplotësimit dhe prandaj 
duhet të zhvillohet, pra të bëhet i lirë. Gjendja e 
paplotësimit është gjithashtu një burim pasigurie 
dhe rreziku i përfshirjes dhe i mosrealizimit. 
Situata e paplotësimit është një shkak i 
keqkuptimit dhe një mundësi që njeriu ta lërë veten 
të pushtohet nga tundimi i autonomisë dhe nga 
pretendimi për të anuluar faktin e varësisë totale, 
në qenie dhe në liri nga Krishti. Përkundrazi, liria 
njerëzore mund të bëhet e lirë dhe të rritet në liri jo 
vetëm nëse njeriu çlirohet nga kushtëzimi i 
jashtëm dhe i brendshëm, por mbi të gjitha nëse ai 
gjithmonë dhe vetëm bën zgjedhje që e 
përcaktojnë atë drejt «të mirës», dhe kjo e mirë 
është Krishti ontologjia e tij. E gjithë kjo do të 
thotë se rruga e vërtetë për rritjen e lirisë dhe 
rrjedhimisht për realizimin dhe ndërtimin e njeriut 
është ajo e bindjes radikale dhe besnike ndaj 
objektivitetit të tij konstituiv, të rritesh në liri që 
është vetëndërtimi i vërtetë i njeriut, është e 
barabartë me vendosshmërinë dhe vazhdimësin 
drejt Krishtit. Të bëhesh njeri i lirë do të thotë të 
mos e vendosësh veten në një qëndrim autonom 
dhe të pavarur përpara Krishtit, por të aderimit 
radikal ndaj Tij me një shpirt të vërtetë dhe të thellë 
bindjeje. 

 E para gjendet në thelb tek të gjithë dhe bëhet 
aq më efektive sa më shumë që njeriu mëson të 

zotërojë veten, është i ashtuquajturi “vullnet i 
lirëˮ. E dyta shfaqet vetëm tek ai që përmbys 
vullnetin e lirë duke zgjedhur të mirën që është 
Hyji. Është e lehtë të kuptohet se liria e njeriut, 
pjesëmarrja në lirinë hyjnore nuk është siç 
dëshiron vullneti i lirë por, përkundrazi, siç don 
liria e shpirtit ( krh. G. Gozzelino, thirrja dhe fati i 
njeriut në Krishtin, përmbledhje e antropologjisë 
teologjike, protologji). 

 Nga kjo del se bërthama objektive dhe 
konstituive e lirisë njerëzore konsiston në të qenit i 
lirë në Krishtin. Prandaj, ontologjia e lirisë 
njerëzore konsiston në të qenit një liri që merr 
pjesë në lirinë e Hyjit në Krishtin, Birin e tij. 

 Liria na shfaqet si ushtrim i një përgjegjësie 
totale që njeriu ka ndaj jetës së tij, si një përgjegjësi 
radikale ndaj qenies dhe qëllimit të tij. Është e 
nevojshme të jemi të kujdesshëm për të mos e 
pluhurosur lirinë në një sërë zgjedhjesh të vetme 
dhe të izoluara, të qepura keq nga vazhdimësia, me 
kalimin e kohës së subjektit personal, dhe është e 
nevojshme t'i rikthehemi shikimit të saj, dhe jo si 
një kalimtar. Por, si një kualifikim i thellë që njeriu 
i jep jetës së tij dhe ekzistencës së saj. Për shkak se 

personi njerëzor nuk ekziston si tashmë i plotë, 
tashmë i përcaktuar, përveçse në nivelin e dhuratës 
hyjnore, por është në rritje të vazhdueshme, në 
ndërtim të vazhdueshëm, liria e njeriut shfaqet si 
aftësia për të disponuar veten dhe për të kuptuar 
veten.   

Liria në shembullin e KrishtitKjo e dhënë ontologjike na shtyn të pohojmë se 
përbërësi i vërtetë i lirisë njerëzore qëndron 
pikërisht në të qenit një liri “nëˮ. Parafjala “nëˮ do 
të thotë se nuk e ka origjinën te njeriu, por është 
pjesëmarrje në të vetmen liri që është ajo e Zotit, 
prandaj nuk mund të jetë kurrë një liri “ngaˮ, pra, e 
ndarë dhe e pavarur nga origjina e saj. Liria e 
njeriut mund të ekzistojë dhe zhvillohet vetëm në 
atë masë sa të mbetet e rrënjosur në lirinë e 
Krishtit, qenia dhe qëndrimi në Krishtin është i 
mbushur me gjakun e burimit të tij, është shpëtimi 
i tij.

Marrëdhënia me Krishtin, si një element 
themelor, të çon në përfundimin se  njeriu nuk hyn 
në marrëdhënie me Krishtin vetëm pasi të jetë 
konstituuar në lirinë e tij konkrete, përkundrazi 
duhet thënë se njeriu i lirë, ekziston vetëm si i 
sfiduar nga Ai. Fakti që ontologjia e lirisë 
njerëzore konsiston në themelin e lirisë së Krishtit, 
çon në përjashtim edhe të kundërshtimit më të 
vogël midis lirisë njerëzore dhe hyjnore, ashtu siç 
nuk ka alternativë apo kundërshtim, ndërmjet 
qenies njerëzore dhe hyjnore, pasi liria hyjnore 
duke qenë burimi nga lind liria njerëzore është 
edhe fushëkuptimi i tij dhe hapësira e realizimit të 
tij të plotë.

Pavarësisht se liria e njeriut është një liri në 
Krishtin, domethënë një liri që merr pjesë në vetë 
lirinë e Hyjit, në mënyrë paradoksale ajo mund të 
refuzojë dhe të kundërshtojë Hyjin, Krishtin. Por 
refuzimi që ai kryen në lidhje me Krishtin është një 
akt kundër vetvetes, domethënë është i barabartë 
me refuzimin e vetvetes ( krh. C. Laudaci, 
Përballë misterit të njeriut, tema themelore të 
antropologjisë teologjike).

njerëzore në thellësinë e saj, në të vërtetën e saj 
autentike.

Krishti nuk është vetëm burimi dhe rrënja e 
lirisë njerëzore, por ai është edhe dëshmia se si të 
përdoret dhe ushtrohet liria. Domethënë, ai është 
dëshmitar se rritja e lirisë ndodh vetëm në bindje të 
përsosur ndaj objektivitetit të saj konstituiv.

 Ungjilli i Gjonit na ndihmon për të kuptuar se si 
Jezusi arrin lirinë e plotë në bindje të lirë ndaj Atit.  
Sipas referencës së Gjonit, dhurata që Jezusi bën 
me jetën e tij për shpëtimin e grigjës shfaq një 
dimension të dyfishtë, i cili është liria dhe bindja, 
Jezusi jep jetë nga vetja në liri të plotë dhe jep jetë 
sepse ky është vullneti i Atit. 

Me këtë mënyrë të vepruari, Jezusi tregon se 
lirinë e arrin me bindje, jo duke u distancuar nga 
vullneti i Atit, por duke e jetuar atë në të gjitha 
aspektet, liria dhe bindja ndaj Atit përkojnë (krh. 
Gjn 10, 15-18).

Në gjirin e Trinisë, Biri është ai që jo vetëm 
është afër Atit, por është i kthyer drejt tij në 
pozicionin e atij që merr dhe i atij që merr nga Ati, 
plotësisht i hapur ndaj Tij dhe imazhit të Tij.  
Jezusi vazhdon - në botë, në forma njerëzore - të 
njëjtin qëndrim hapjeje dhe konformiteti total. 
Prandaj, bindja nuk lidhet thjesht me faktin që 
Jezusi u bë njeri, dhe aq më pak me faktin se ai 
erdhi për të na shpaguar nga mëkatet, por rrjedh 
nga fakti se ai është Biri i Atit. 

Sekreti  i përsonit njerëzor është Zoti sepse në 
të e gjen lirinë e vërtetë. Të bëhesh plotësisht njeri 
do të thotë të takosh Zotin, por nga ana tjetër takimi 
i vërtetë me Zotin, fytyra e tij e vërtetë, është Jezu 
Krishti. Në Krishtin jemi bërë bijë të Atit (Krh. R. 
Latourelle, Njeriu dhe problemet e tij në dritën e 
Krishtit).  

Pjesa e sapo cituar na bën të kuptojmë se 
kuptimi i vërtetë i bindjes nuk është vetëm ai i 
pendesës, i sakrificës, as nuk është vetëm në 
aspektin e varësisë, disponueshmërisë, dashurisë, 
shkëputjes nga vetja dhe të qenit në shërbim të 
plotë të Atit, por ka një arsye më të thellë që tashmë 
mund të shihet nga prologu i Ungjillit të Gjonit dhe 
i referohet Trinisë. 

KOMITET NDËRFETAR NË SHQIPËRI,
 ËSHTË NJË MOTOR FORMIMI FETAR DHE CIVIL!

Fjala përshëndetese për Imzot Gallagher-it me rastin e takimit ndërfetar
(Imzot Angelo Massafra OFM) - Tiranë, më 20 mars 2023

Shkëlqesi shumë e Nderuar, Imzot Paul 
Gallagher, filloj duke uruar Komunitetit Mysliman 
të Shqipërisë 100 vjetorin e themelimit!

«“Kur, në emër të një ideologjie, dikush 
dëshiron ta përjashtojë Zotin nga shoqëria, atëherë 
përfundon duke adhuruar idhujt dhe shumë shpejt 
njeriu humbet vetveten, dinjiteti i tij shkelet, të 
drejtat e tij dhunohen” (Papa në Shqipëri, më 
21.09.2014). Dhe ne e dimë mjaft mirë se në çfarë 
brutalitetesh mund të çojë privimi i lirisë së 
ndërgjegjes dhe i asaj fetare. 

Me këtë vetëdije, si Komitet Ndërfetar në 
Shqipëri, përpiqemi që të jemi një motor formimi 
fetar dhe civil, siç e tregojnë angazhimet e 
vazhdueshme në nivel zonal, kombëtar dhe 
ndërkombëtar për paqen, lirinë fetare, dinjitetin 
njerëzor, mbrojtjen e familjes dhe të jetës dhe 

shumë realitete të tjera që bëjnë të jehojë zëri i Hyjit 
në shoqërinë tonë. Ashtu siç bënë martirët tanë, 
edhe ne duam që të vazhdojmë ta shkruajmë 
dialogun ndërfetar, në faqen e bukur të historisë 
sonë, me “lapsat” e secilit komunitet.

Shqipëria jonë, e shënuar nga pluralizmi fetar, 
nuk duhet ta marrë kurrë si të mirëqenë 
madhështinë e kësaj dhurate! Ajo ka nevojë që ta 
dëgjojë gjithmonë zërin e përfaqësuesve të 
besimeve fetare, me qëllim që të jetë në gjendje ta 

Duam të shprehim mirënjohjen tonë për 
dialogun e duruar të shumë njerëzve bujarë, të cilët i 
kanë mbajtur të bashkuara familjet dhe komunitetet 
gjatë gjithë historisë së këtij vendi. “Dialogu 
ngulmues dhe guximtar nuk përbën lajm si 
përleshjet dhe konfliktet, megjithatë ai e ndihmon 
botën që të jetojë më mirë, shumë më tepër se 
ç'mund ta vëmë re ne” (Vëllezër të gjithë, nr. 198).  
Shqipëria, nëpërmjet harmonisë së dialogut të saj 
ndërfetar, është një mbartëse shembullore e modelit 
të këtij dialogu, në botën e sotme të copëtuar nga 
kaq shumë luftëra dhe padrejtësi.

Mirë se erdhët në “vendin e shqiponjave”, tokë 
heronjsh dhe martirësh që me jetën e tyre dëshmuan 
fenë dhe harmoninë ndërfetare, e cila, në prova, 
ishte e vetmja mburojë e atij dinjiteti njerëzor kaq të 
shkelur nga ideologjia komuniste.

shoqërojë popullin, duke bërë që kështu të përfitojë 
dimensioni social, politik, ekonomik dhe 
ekologjik, siç thekson Papa Françesku te Gëzimi i 
Ungjillit, Ti qofsh lëvduar dhe Vëllezër të gjithë.

Nga kjo ecje së bashku po citoj dy simpoziume 
të organizuara në Shkodër nga tre komunitetet 
fetare dhe dy dokumentet përkatëse që hartuam në 

Shkodër: “Droga, fajdet dhe bixhozi” 
(2019) dhe “Të mbrojmë tokën, 
shtëpinë tonë të përbashkët” (2020), si 
dhe Konferencën “Vëllazëri në 
njerëzimin” e mbajtur në Tiranë për 
përvjetorin i Dokumentit të Abu 
D h a b i t ,  m e  1 0  s h k u r t  2 0 2 2 , 
programuar prej Këshillit  tonë 
ndërfetar.

Duke u nisur nga përvoja jonë e 
fesë dhe nga mençuria e grumbulluar 
gjatë shekujve, duke mësuar edhe nga 
historia, si besimtarë të besimeve të 
ndryshme fetare e dimë se kur e bëjmë 
të pranishëm Hyjin kjo është diçka e 
mirë për shoqëritë tona dhe është 
detyra jonë e parë. Kërkimi i Hyjit me 
zemër të sinqertë, për sa kohë që nuk e 
e r r ë s o j m ë  m e  i n t e r e s a t  t o n a 
ideologjike ose instrumentale, na 
ndihmon që ta njohim veten si shokë 
udhëtimi, vërtet vëllezër e motra!

Kronisti

Dhe mbi të gjitha Dokumenti mbi “vëllazërinë 
njerëzore për paqen botërore dhe bashkëjetesën e 
përbashkët”, i njohur gjithashtu si “Deklarata e Abu 
Dhabit” dhe i nënshkruar më 4 shkurt 2019 nga 
Papa Françesku dhe Imami i Madh i al-Azhar 

Ahmad al-Tayyib.Perspektiva e “ecjes së bashku”, 
pastaj, është edhe më e gjerë, dhe përqafon gjithë 
njerëzimin, gëzimet dhe shpresat, brengat dhe 
ankthet e të cilit bashkëndajmë” (GS, nr.1)» 
(Documento Preparatorio della XVI Assemblea 
Generale Ordinaria del Sinodo dei Vescovi, nr. 15).

SHQIPËRIA VEND-SIMBOL I MARTIRIZIMIT
(Homelia e Meshës së Shenjtë në Katedralen e Shkodrës)

Shkëlqesia e tij Imzot Paul Richard GALLAGHER
Sekretar për Marrëdhëniet me Shtetet 
dhe Organizatat Ndërkombëtare 

I jam mirënjohës Provanisë që, gati 30 vjet pas 
vizitës historike të Atit të Shenjtë Gjon Pali II në 
Shqipëri, mundem, së bashku me ju, ta kremtojmë 
këtë Meshë të shenjtë në Katedralen e Shkodrës, 
“njërën nga kishat më madhështore në Ballkan, të 
shndërruar në të kaluarën në Pallat Sporti, por 
tashmë të rikthyer në shkëlqimin e saj të dikurshëm 
dhe për këtë arsye është bërë simbol i ringjalljes së 
Kishës në Shqipëri”, pohoi Papa i Shenjtë Gjon Pali 
II. Në këtë moment, po mendoj edhe për atë murin e 
famshëm në varrezat tuaja, vend-simbol i 
martirizimit të shumë katolikëve, ku kryheshin 
ekzekutimet. Në këtë tokë, në kohët më të errëta të 
popullit fisnik shqiptar, “Krishti vuajti te 
Dëshmitarët e vet: Ipeshkvijtë dhe priftërinjtë, 
rregulltarët dhe personat e kushtuar, si edhe te të 
gjithë ata që në tokën tuaj kanë kaluar përmes 
përvojës tronditëse të vdekjes (…”. Megjithatë, pas 
përjashtimit të dhunshëm të Zotit nga jeta personale 
dhe bashkësiore, erdhën kohët e lirisë dhe të dritës. 
Dhe kjo temë e fundit mbizotëron pjesën e 
Ungjillit, që sapo kemi dëgjuar.

Jezusi kalon dhe sheh një të verbër, një të varfër, 
dhe nuk shkon më tej, por ndalon, duke iu afruar atij 
dhe duke e prekur atë me butësi. Pastaj, e urdhëron: 
«“Shko e lahu në banjën Sìloam”. “Ai shkoi, u la 
dhe, kur po kthehej, shihte”» (rr. 7). Prandaj, 
shërimi nuk është rezultat i ndonjë magjie, 
përkundrazi, është shumë më i thjeshtë, sepse 
mjafton t'i bindemi fjalës së Jezusit.

Tregimi mund të kuptohet duke u nisur nga një 
thënie e Jezusit: “Derisa të jem në botë, jam drita e 
botës” (Gjn 9,5). Pra, Jezusi është për çdo njeri drita 
që ndriçon ekzistencën e tij dhe e mbush atë me 

kuptim. Ai jep dritën e fesë dhe i verbëri, për të cilin 
flet Shën Gjoni, përfaqëson njeriun që nuk beson. 
Megjithatë, Jezusi e shëron atë: fizikisht dhe 
shpirtërisht. Duke lexuar pjesën, shohim se si “i 
verbëri i lindur” arrin në dritën e fesë të plotë duke 
ndjekur  n jë  i t inerar  të  ngadal të  dhe  të 
mundimshëm.

Të dashur vëllezër dhe motra,

Zoti na mëson sot se është e mundur edhe për ne 
që ta ripërjetojmë këtë histori dhe, për ta bërë këtë, 
mjafton ta lëmë Ungjillin që të na i prekë zemrat 
tona, duke dëgjuar dhe duke vënë në praktikë fjalën 
e Tij, duke u zhytur në “banjën Siloam”, që do të 
thotë “i dërguar” dhe, pra, në vetë Krishtin, 
domethënë ta takosh Jezusin në Sakramente. Në 
këtë mënyrë, do të shërohemi nga verbëria jonë dhe 
do të jemi në gjendje t'i shohim ata që janë rreth 
nesh. Kështu, do të bëhemi të aftë t'i shtrijmë duart 
tona për të prekur me dashuri ata që janë vetëm, ata 
që janë në nevojë dhe ata që kërkojnë miqësi. Me 

Shkodër, 18 mars 2023

Megjithatë, tregimi i Ungjillit synon të 
nënvizojë, në mënyrë shumë të theksuar, dy 
qëndrime të kundërta përballë të njëjtit fakt ose, më 
mirë, përballë të njëjtit person: Jezusit. Nga njëra 
anë, është qëndrimi i të verbërit, i cili, i shëruar 
fizikisht, gradualisht arrin në ndriçimin e plotë, që 
është drita e fesë në Jezusin, duke pohuar besimin e 
tij të plotë: “Besoj, o Zot” (rr. 38). Jemi dëshmitarë 
të një feje që është rritur në një kontekst armiqësie. 
Sepse pikërisht në kohë vështirësish feja e tij piqet 
dhe dëshmia e tij bëhet më e vendosur.

Sa herë në të kaluarën ju është dashur ta mbroni 
me forcë identitetin tuaj si bij të dritës, pra atë të 
pagëzimit. Por kjo detyrë është ende e rëndësishme 
për secilin prej nesh sot: të mbrojmë identitetin tonë 
si njerëz të pagëzuar dhe të jetojmë si njerëz të 
pagëzuar. Megjithatë, të mbrosh identitetin nuk do 

të thotë t'i shpërfillësh apo t'i 
shkelësh ata që besojnë ndryshe ose 
nuk besojnë fare. Vendi juaj ka këtë 
“karakteristikë të veçantë”, siç e 
përkufizoi Papa Françesku, i cili 
vizitoi Shqipërinë gati 9 vjet më 
p a r ë .  D u k e  i u  r e f e r u a r 
bashkëjetesës dhe bashkëpunimit 
paqësor mes anëtarëve të feve të 
ndryshme, ai tha: “klima e respektit 
dhe e besimit të ndërsjellë mes 
katol ikëve,  ortodoksëve dhe 
myslimanëve është një pasuri e 
çmuar për vendin dhe merr një 
rëndësi të veçantë në kohën tonë në 
të cilën, nga grupe ekstremiste, 

keqkuptohet kuptimi autentik i  fesë dhe 
shtrembërohen dhe instrumentalizohen dallimet 
midis konfesioneve të ndryshme, duke i bërë ato më 
shumë një faktor të rrezikshëm konfrontimi dhe 
dhune, sesa një rast për dialog të hapur dhe plot 
respekt, si dhe për një reflektim të përbashkët mbi 
atë që do të thotë të besosh në Zot dhe të ndjekësh 
ligjin e tij”.

Siç e dini, më 26 prill 1992, në këtë vend Nunci i 
atëhershëm Apostolik, Imzot Ivan Dias, ia besoi 
Shqipërinë Zojës së Këshillit të Mirë, aq të dashur 
për popullin shqiptar. Një vit më vonë, Papa Gjon 
Pali II e kishte ripërtërirë atë akt besimi birnor, në 
mënyrë që udhëtimi i Shqipërisë të vazhdojë 
gjithmonë nën mbrojtjen e veçantë të Marisë. Sot, 
pas tridhjetë vjetësh, në përfundim të këtij 
reflektimi, dua të përsëris fjalët e tij: “Zoja e 
Këshillit të Mirë! Lutja e këtij populli ngrihet për 
Ty, që të do dhe të nderon që nga kohët e lashta. Sot 
Shqipëria Ty t'i dorëzon shpresat dhe dhimbjet e saj, 
dëshirat dhe nevojat e saj, lotët e shumtë të derdhur 
dhe mallin për një të ardhme më të mirë. Ktheje, o 
Nënë, vështrimin tënd mbi këtë popull, mirëpriti 
synimet e tij bujare, shoqëroje në rrugëtimin e tij 
drejt një të ardhmeje drejtësie, solidariteti dhe 
paqeje”. Amen!

fjalë të tjera, do t'i mundësojmë Jezusit që të veprojë 
Vetë nëpërmjet nesh. Ashtu siç bënte dhe na 
mësonte të bënim bija e popullit shqiptar, Shenjtja 
Nënë Tereza e Kalkutës, “nëna e kaq shumë të 
varfërve ndër më të varfërit në botë”, siç e quante 
Gjon Pali II.

Të dashur vëllezër dhe motra! Ne duhet të 
shikojmë nga e ardhmja pa harruar të kaluarën, 
sepse kjo “duket se është tendenca sot: të kthejmë 
shpejt faqen, duke harruar atë që ka qenë, të shohim 
përpara”, siç na paralajmëroi Papa Gjon Pali II. 
Jemi të ftuar të shikojmë nga e ardhmja, duke 
ndërtuar shoqërinë tonë, sepse ndërtimi i një 
shoqërie demokratike është një proces që kërkon 
vigjilencë të përditshme dhe bashkëpunim të 
kujdesshëm nga të gjithë, pa harruar altarët e së 
shkuarës.

Nga ana tjetër, ndërsa i verbëri sheh gjithnjë e më 
shumë, kundërshtarët bëhen gjithnjë e më të verbër. 
Sepse njeriu, ashtu siç ka mundësi t'i hapet fesë, 
mbart në vetvete edhe fuqinë e tmerrshme për ta 
verbuar vetveten, domethënë të sajojë arsye të mira 
për të mos parë, të krijojë prova të rreme për veten e 
vet, të refuzojë t'i hapë sytë e të thotë se “sheh”. 
Është një tundim tragjik, shumë i pranishëm në 
regjimin e vjetër, por edhe sot, sepse në çdo veprim 
që bëjmë, vendosim të mbyllim dyer e dritare ose 
t'ia hapim ato dritës. Për këtë na fton Shën Pali në 
leximin e dytë: “Po, dikur ishit errësirë, por tani jeni 
dritë në Zotërinë. Jetoni porsi bij të dritës. Fryti i 
dritës është: mirësia, drejtësia, e vërteta” (Ef 5,8). 
Drita është simbol i Pagëzimit, i cili në Kishën e 
parë quhej edhe ndriçim.

GËZIM I DYFISHTE I PASHKËS: 
shugurimi Meshtarak i Dom Fation Mullarthit

“Si do t'ia shpërblej Zotit për të gjitha të mirat që m'i ka dhëne”?

Dom Fation Mullarthi lindi në 
Velipojë me dt. 29 mars 1995. Shkollën 
fillore  dhe të mesme e kreu në 
vendlindje. Fill pas filloj si të gjithë të 
rinjë duke punuar e duke i ardhur në 
ndihmë familjes së vet. Gjatë kësaj kohe 
ndien në zemrën e vet thirrjen e Zotit, dhe 
pas një periudhe shqyrtimi fillon 
Seminarin Ndërdioqezan Shqiptar me 5 
tetor 2014. Në fjalën përshëndetëse Dom Fationi 
theksoi: “Ecja ime ka qenë e gjatë e bukur por edhe 
e mbushur me sfida. Në këtë ecje nuk e kam lëshuar 
asnjëherë dorën e Zotit e cila më ka udhëhequr, 
përkëdhelur dhe më ka mbrojtur gjatë kësaj ecje. 
Falënderoj nga zemra të gjitha ata persona që janë 
kujdesur që nga fillimi i ecjes sime në seminar e deri 
në këtë moment të rëndësishëm: formatorët, etërit 
shpirtërorë e profesorët e ndryshëm. Pas 
përfundimit të Seminarit, dom Fationi u Shugurua 
Diakon me me 20 maj 2022. Dhe pas këtë vit 
pikërisht me 12 prill 2023 do të merrte edhe 
shugurimin meshtarak, shkallën e dytë të Urdhrit të 

Shenjtë. Meshari i ri e ka të qartë se me Shugurimin 
meshtarak nuk mbaron ecja prandaj kërkoi që ta 
mbështesnim me lutje: “ky është vetëm fillimi i një 
ecje tjetër tashmë, i jetës meshtarake, për këtë kam 
bindjen se janë shumë persona të tjerë në heshtjen, 
që më mbështesin në lutjet e tyre të përditshme”.

Me datë 12 prill 2023, në atmosferën 
e gëzimit të Ngjalljes së Krishtit, 
Dioqezës Shkodër-Pult iu shtua edhe një 
gëzim tjetër kishtarë, ai i shugurimit 
meshtarak të diakonit Dom Fation 
Mullarthit nga famullia e Velipojës. 
M e s h a  S h e n j t ë  u  k r e m t u a  n g a 
Arqipeshkëvi i po kësaj Arkidioqeze 
Sh.T. Imzot Angelo Massafra, i cili pasi 
shprehu gëzimin dhe njëherazi edhe 
falënderimin ndaj Zotit dhe ndaj bujarisë 
së Dom Fationit. Mons. Angelo udhëhoqi 
ritin e shugurimit me anën e shtrirjes së 
duarve dhe të lutjes së Shpirtit Shenjtë që 
ta shuguronte birin e kësaj dioqeze dhe ta 
shoqëronte gjatë gjithë jetës së tij, duke i 
përngjarë Kryepriftit tonë, Jezu Krishtit. 
Gëzimi i Kohës së Pashkëve shprehej 
qartë në fytyrat dhe në zemrën e shumë 
besimtarëve që kishin ardhur nga shumë 
famulli, ku kishte shërbyer Dom Fationi 
gjatë viteve të formimit të tij. Të gjithë se 
bashku, popull dhe meshtarë që i bënin 
kurorë vëllazërie meshtarake, meshtarit 
të ri, luteshin për të, në mënyrë që edhe ai 
t'i shërbente popullit të Zotit me zell.  

 Duke iu bashkuar gëzimit të krejt Kishës 
Dom Fationi nuk i fshehu emocionet e veta që i 
gufonin nga zemra me ndjenjat e falënderimit të 

“
vetë psalmistit: Si do t'ia shpërblej Zoti/ për të 
gjitha të mirat që m'i ka dhënë?/ Do të ngre gotën e 
shëlbimit/ e me nderim do të thërras Emrin e Zotit.”

  Të nesërm me datë 13 prill gëzimi i 
Shugurimit u shtri pikërisht edhe në famullinë e 

 Dom Fationi e mbylli me këto fjalë: “Jam i 
b i n d u r  s e  n d ë r m j e t ë s i a  e 
Martirëve shqiptar, dhe e Shën 
Nënë Terezës nuk do të më 
mungojë kurrë në jetën time. Vetë 
Nëna Terezë thoshte: Meshtarë i 
Krishtit: kremtoje këtë meshë si të 
ishte mesha e parë, e vetme dhe e 
fundit e jetës sate! I kërkoj hirin 
Zotit që ta ruaj në mua këtë freski 
të kësaj meshe, këtë dëshirë e 
përkushtim për ta kremtuar si dhe 
të më japë zellin që ta jetoj në 
shërbimin e popullit që Zoti do të 
më besojë! Ju besohem lutjeve 
tuaja!”

Kronisti

lindjes së Meshtarit të ri, në Velipojë. Një emocion i 
veçantë vërehej në fryrat e besimtarëve të 
Velipojës, të cilët me nostalgji në zemër ruanin 
kujtimin e Meshtarit të fundit, tashmë Martir, të 
Lumit Dom Dedë Malaj. Në Kishën e Shën Kollit 
kishin ardhur shumë besimtar dhe të gjithë 
falënderonin Zotin për dhuratën e asaj dite që i 
kishte bërë famullisë së Velipojës. Meshës shenjte i 
priu vetë Dom Fationi i shoqëruar nga kori dhe lutja 
e shumë bashkëvëllezërve meshtarë që kishin 
ardhur enkas për gëzimin e tij. Duart e sapo 

shuguruara mbanin vetë Korpin e Krishtit i cili e ka 
thirrur që të jetë “Alter Cristus” në mesin e popullit 
që Zoti do t'i besojë. Edhe në këtë moment nuk 
mungoi dashamirësia e shumë besimtarëve, 
motrave dhe e meshtarëve të shumtë që i siguruan 
lutjen dhe mbështetjet e tyre. Në fund të meshës 
Mehstari i ri falënderoi Zotin dhe të gjithë popullin 
besimtar të Velipojës, familjen e vet të ngushtë, 
prindërit, vëllezërit , nipin e mbesën e vogël dhe të 
të gjithë të pranishmit që ishin bashkuar në lutje.

MESAZHI PËR MUAJIN E RAMAZANIT DHE 'ID AL-FITR
1444 H. / 2023 A.D.

Dikasteri për dialogun Ndërfetar
Të krishterë dhe myslimanë:
nxitës të dashurisë dhe miqësisë

Të  kundë r t a t  e  s j e l l j eve  nega t ive  t ë 
sipërpërmendura janë respekti, mirësia, bamirësia, 
miqësia, kujdesi i ndërsjellë për të gjithë, falja, 
bashkëpunimi për të mirën e përbashkët, ndihma 
ndaj të gjithë atyre që gjenden në çfarëdolloj nevoje 
dhe kujdesi për mjedisin, me synimin për ta ruajtur 
“shtëpinë tonë të përbashkët” si një vend të sigurt 
dhe të këndshëm për të jetuar së bashku në paqe dhe 
gëzim.E gjitha kjo buron nga qëndrimi ynë ndaj njëri-

tjetrit, veçanërisht kur ka dallime fetare, etnike, 
kulturore, gjuhësore apo politike mes nesh. 

Platformat e mediave sociale janë hapësira të 

përbashkëta të sjelljeve të tilla të dëmshme, duke e 
zvetënuar rolin e tyre nga mjete komunikimi dhe 
miqësie në mjete armiqësie dhe lufte. Në lidhje me 
këtë, Papa Françesku ka thënë: “Pikërisht ndërsa 
mbrojnë izolimin konsumistik dhe të rehatshëm 
vetjak, personat zgjedhin të lidhen në një mënyrë të 
vazhdueshme dhe obsesive. Kjo favorizon gëlimin 
e formave të pazakonta të agresionit, të fyerjeve, të 
keqtrajtimeve, të ofendimeve, të fshikullimeve 
verbale deri në prishjen e figurës së tjetrit, me një 
mospërmbajtje që nuk mund të ekzistojë në 
kontaktin trup me trup, sepse do të përfundonim 
duke shkatërruar njëri-tjetrin. Agresiviteti social 
gjen te pajisjet e lëvizshme dhe te kompjuterat një 
hapësirë të pashembullt përhapjeje” (Fratelli Tutti, 
3 tetor 2020, nr. 44).

Mgr Indunil Kodithuwakku Janakaratne 
Kankanamalage

Dallimet mund të perceptohen si një kërcënim, 
por secili ka të drejtën e identitetit të vet specifik me 
përbërësit e tij të ndryshëm, megjithatë pa 
shpërfillur apo harruar atë që kemi të përbashkët: 
“Popujt e ndryshëm përbëjnë një bashkësi të vetme. 
Ata kanë një zanafillë të vetme, meqenëse Hyji ka 
bërë që krejt gjinia njerëzore të banojë në të gjithë 
sipërfaqen e tokës kanë edhe një qëllim të fundit, 
Hyjin, Provania, dëshmitë e mirësisë dhe plani i 
shpëtimit i të cilit janë për të gjithë derisa të 
zgjedhurit do të mblidhen në qytetin e shenjtë, që 
lavdia e Hyjit do ta ndriçojë dhe ku popujt do të ecin 
në dritën e tij (Deklarata mbi marrëdhëniet e Kishës 
me religjionet jo të krishtera, Nostra Aetate, 28 
tetor 1965, nr. 1). 

Të dashur vëllezër dhe motra myslimanë,

Jemi të vetëdijshëm, të dashur miq, se 
bashkëjetesa paqësore dhe miqësore gjendet 
përballë sfidave dhe kërcënimeve të shumta: 
e k s t r e m i z m i ,  r a d i k a l i z m i ,  p o l e m i k a t , 
mosmarrëveshjet dhe dhuna me sfond fetar. 
Kërcënimet ushqehen nga kultura e urrejtjes. 
Kësisoj, kemi nevojë të gjejmë mënyrat më të 
përshtatshme për ta kundërshtuar dhe mposhtur 
këtë kulturë, duke përforcuar dashurinë dhe 
miqësinë, veçanërisht ndërmjet myslimanëve dhe 
të krishterëve, në sajë të lidhjeve që na bashkojnë. 
Për këtë arsye ne e pamë të udhës që të ndajmë me 
ju disa reflektime në këtë drejtim, duke shpresuar 
që të marrim edhe tuajat. 

Fatkeqësisht, qëndrimet dhe sjelljet negative 
ndaj atyre që janë të ndryshëm nga ne janë të 
shumta: dyshimi, frika, rivaliteti, diskriminimi, 
përjashtimi, persekutimi, polemika, fyerjet dhe 
përgojimet, për të përmendur vetëm disa prej tyre. 

Ne nuk mund ta parandalojmë dhe ta luftojmë 
kulturën e urrejtjes dhe të promovojmë një kulturë 
dashurie dhe miqësie pa një edukim të shëndetshëm 
të brezave të ardhshëm në të gjitha hapësirat ku ata 
edukohen: në familje, në shkollë, në vendet e kultit 
dhe në mediat sociale. 

Një botë ku mbretëron drejtësia, paqja, 
v ë l l a z ë r i a  d h e  b e g a t i a ,  k ë n a q  t ë 
Gjithëpushtetshmin dhe dhuron gëzim, duke nxitur 
kështu angazhimin tonë të sinqertë dhe të 
përbashkët.

Miguel Ángel Cardinal Ayuso Guixot, MCCJ
Prefekt

Muaji i Ramazanit është i rëndësishëm për ju, 
por edhe për miqtë, të afërmit dhe besimtarët e feve 
të tjera, në veçanti për të krishterët. Miqësitë 
ekzistuese forcohen dhe ndërtohen të reja, duke 
hapur rrugën për një bashkëjetesë më paqësore, 
harmonike dhe të gëzueshme. Njëmend, kjo përkon 
me vullnetin hyjnor për bashkësitë tona, për të 
gjithë anëtarët dhe bashkësitë e së vetmes familje 
njerëzore. 

Sekretar

Nga Vatikani, 3 mars 2023

Të dashur vëllezër dhe motra myslimanë, i 
gëzofshi bekimet e shumta të të Gjithëpushtetshmit 
gjatë Ramazanit dhe e festofshi 'Id al-Fitr në 
gëzimin që buron nga besnikëria dhe dashuria për të 
Gjithëpushtetshmin dhe për të gjithë njerëzit me të 
cilët jetoni ose që takoni.

URIME PËR 100-VJETORIN E THEMELIMIT
TË KOMUNITETIT MYSLIMAN TË SHQIPËRISË

Shkodër, më 04.02.2023

Festimi i 100-vjetorit është 
gjithmonë një ngjarje me 
r ë n d ë s i  t ë  m a d h e  p ë r 
komunitetin që e kremton dhe, 
në frymën e dialogut dhe të 
bashkëjetesës paqësore, ai 
b ë h e t  e d h e  n j ë  r a s t  p ë r 
pjesëmarrje të sinqertë në 
gëzimin e atyre që e kanë këtë 
përvjetor.

Dhe e kanë kuptuar ndoshta edhe më shumë dhe në 
mënyrë më praktike ata që gjatë përndjekjes fetare kanë 
bashkëndarë hapësirën e ngushtë të atyre qelive të 

stërvogla... Mendoj për burgun 
përkujtimor të Shkodrës ku 
gdhendjet në mure afrohen me 
njëra-tjetrën jo vetëm për nga 
larmia e besimeve, por sidomos 
për nga lutja drejtuar të vetmit 
Hyj që i bashkon të gjithë.

Ashtu siç jemi angazhuar së 
bashku  në  v i t in  1990  për 
kremtimin e Meshës së Parë në 
varrezat e Rrmajve të Shkodrës 
dhe për faljen e parë në Xhaminë 
e Plumbit.Për të gjitha këto arsye 

dhe për shumë të tjera, që thjeshtësia e popullit tonë ka 
mundur të mendojë dhe t'i përshtasë gjatë shekujve për të 
krijuar unitet dhe për të sjellë paqe, ne bashkohemi me ju 
në këtë festë, të dashur vëllezër dhe motra myslimane. 
Dhe nëse na bashkon dëshira për të qenë "shpirti" për 
popullin tonë, të fokusohemi me vendosmëri në atë që 
është thelbësore për fenë tonë të përbashkët abrahamike, 
duke relativizuar atë që nuk është.

Qoftë ky 100-vjetor një mundësi për komunitetet 
tona përkatëse për të forcuar marrëdhëniet, për të 
përmirësuar njohjen reciproke, për t'i përballuar së 
bashku sfidat e kohës së sotme, për një Shqipëri më të 
mirë, për një Shqipëri që meriton të ndihmohet për të 
rizbuluar në fenë në një Hyj të vetëm rrënjët e saj dhe 
zgjidhjen përfundimtare e problemeve të saj.

Përshëndetje nga zemra. Bekimi i Zotit të 
Gjithëpushtetshëm dhe të Mëshirshëm qoftë mbi ju të 
gjithë.

Kështu, ky 100-vjetor 
është edhe një mundësi që ne të 
Krishterët katolikë të gëzohemi 
së bashku me Komunitetin Musliman të Shqipërisë për 
përvjetorin e themelimit të tij në vitin 1923, një periudhë 
në të cilën Shqipëria po rindërtonte identitetin e saj. 
Historia na ka bashkuar, të krishterë dhe myslimanë, në 
këtë tokë; së bashku kemi ecur dhe ende duhet të ecim 
për të vazhduar ndërtimin e këtij kombi me besimin në 
një Zot të vetëm.Këtë e kishte kuptuar shumë mirë i 
Lumi ynë Atë Giovanni Fausti, i cili gjatë viteve të 
qëndrimit në këtë tokë kishte studiuar thellë teologjinë 
islame dhe, citoj dëshminë e Atë Gjergj Vatës: “I donte 
shumë myslimanët, i lartësonte filozofët dhe mistikët e 
tyre, e njihte Islamin në thellësi dhe e interpretonte atë 
me kompetencë”. Për çfarë qëllimi, nëse jo për t'u 
fokusuar në atë që na bashkon dhe jo në atë që mund të na 
ndajë? Vlerësimi i pozitives që ka tjetri ndihmon të 
rritemi dhe të ecim së bashku.

Mons. Angelo Massafra

ARQIPESHKVIA METROPOLITANE

Në këtë muaj agjerimit, i lutjes dhe i lëmoshës çdo besimtar lutet më tepër dhe bëhet solidar me më nevojtarët.  

SHKODER-PULT

Edhe një herë ju uroj fryte të shumta shpirtërore.

Në emër tim personal dhe në emër të Arqipeshkëvisë së Shkodër-Pult dua t'ju uroj muajin e Ramazanit.

Shkodër, 21/03/2023

VËLLEZËRVE DHE MOTRAVE MYSLIMANË NË SHKODËR!
 

Fort të nderuar!

Fillimi i këtij muaji le të jetë fillimi i një përvoje më të fortë me Zotin, i një bashkimi me Hyjin dhe me 
urdhërimet e Tij.

Ndërkaq që ju filloni Ramazanin, ne katolikë vazhdojmë krezhmet: domethënë edhe ne jemi në kohën e lutjes, 
agjerimit dhe solidaritetit: ia kushtojmë Zotit këto lutje dhe sakrifica për rikthimin e paqes midis Rusisë dhe 

Ukrainës dhe në vendet ku ka luftë.
Zoti na degjonte lutjet tona të përbashkëta. 

                                                 Imzot Angelo MASSAFRA OFM
Arqipeshkëv Metropolit i Shkodër-Pult

 President i Konferencës Ipeshkvore të Shqipërisë

AGJËRIM DHE VËLLAZËRI NDËRFETARE

Është viti i dytë që të krishterët dhe 
myslimanët kanë kohë të përbashkëta agjërimi. Ne 
të krishterët jemi në Kohën e Kreshmëve këto ditë, 
ndërsa vëllezërit tanë dhe motrat tona myslimane 
para disa ditësh kanë filluar agjërimin e Ramazanit.

Një histori që më emocionon dhe që tregon 
shumë për atë që Shqipëria është. Është historia e 
një vëllazërie ndërfetare, siç tha Papa Françesku 
gjatë udhëtimit të Tij në Shqipëri në Shtator 2014. 
Sigurisht që nuk ka qenë gjithmonë e lehtë për arsye 
të ndryshme, por vështirësitë janë kapërcyer 
gjithmonë falë urtësisë së pleqve dhe dëshirës së të 
rinjve.

Histori si kjo e treguar më sipër mund të 
gjenden shumë në Shqipëri dhe shumë interesante 
për t'ua treguar dhe për t'ua përcjellë brezave të rinj. 
I gjeta edhe në fshatin tim, ku u linda dhe u rrita, i 
rrethuar nga ortodoksë dhe myslimanë, të gjithë së 
bashku në çdo rast dhe duke shkëmbyer dhurata të 
ndërsjella. Janë histori të një njerëzimi që dëshiron 
t'i kapërcejë ndarjet, duke ruajtur dallimet dhe 
identitetin e vet. Në këtë mënyrë identiteti i dikujt 
nuk ndërtohet kundër, por së bashku me të tjerët. 
Dallimet nuk mund të na vënë kundër njëri-tjetrit, 
por mund të na ndihmojnë të ecim së bashku.

Prej shekujsh këto tradita janë ndërthurur në 
Shqipëri, duke krijuar një strukturë interesante dhe 
kuptimplote për shoqërinë tonë shumëfetare, që 
paqësisht jeton dimensionet e fesë, pavarësisht 
traditave të tyre fetare.

Miqve të mi myslimanë u kam cituar kohët e 
fundit disa pjesë nga Ipeshkvi i Ravenës, Shën 
Pjetër Fjalëarti, por pa u thënë se ai ishte Ipeshkëv 

dhe i krishterë. Ky ishte citati: "Tri janë gjërat, tri, o 
vëllezër, për të cilat feja është e patundur, devocioni 
zgjat, virtyti qëndron: lutja, agjërimi, mëshira. Atë 
që për të cilën troket lutja, e fiton agjërimi, e merr 
mëshira. Këto tri gjëra: lutja, agjërimi dhe mëshira 
janë një gjë e vetme dhe marrin jetë nga njëra-
tjetra”. Këto fjalë u pëlqyen shumë atyre. Më pas u 
tregova për ipeshkvin e shenjtë Fjalëartë, njeri 
letrash dhe jurist. “Këto fjalë mund të vlejnë edhe 
për një mysliman”, më thanë. Me ato fjalë u urova 
një agjërim, i cili nuk e ndryshon Zotin, por me 
siguri na ndryshon ne nëse bëhet si një akt në 
kërkim të thelbësores dhe në pritje të një takimi.

Këto ditë agjërimi dhe lutjeje më kujtojnë 
historinë e një myslimani të moshuar nga qyteti im i 
Durrësit. Quhej Ali dhe ka vdekur pak kohë më 
parë. Njeri i mençur dhe i devotshëm. Aliu ishte 
gjyshi i një shokut tim. Kur i 
vdiq gruaja e moshuar 
shkova në shtëpinë e tij, 
bashkë me të nipin, për t'i 
ngushëlluar, siç e kemi ne 
zakon. Nipi i shpjegoi se 
isha prift. "Sa bukur - tha ai - 
e dini, miku im më i mirë në 
fshat, kur isha i ri, ishte prifti 
ortodoks që tani jeton në 
Durrës (e njoh mirë edhe 
Papa Spiron të cilit ai i 
r e f e r o h e j ) .  P o r  u n ë  - 
vazhdoi ai - dua t'ju them 
diçka shumë të bukur që ju 
brezat e rinj duhet ta dini dhe 
ta ruani. Çdo vit, kur fillonte 
R a m a z a n i ,  n j ë  p l a k 
ortodoks i fshatit tonë i 
quajtur Pali, mblidhte të gjithë anëtarët e familjes së 
vet, veçanërisht djelmoshat, dhe me zë të rëndë e 
serioz u thoshte atyre: 'Nesër fillon agjërimi i 
vëllezërve tanë myslimanë. Kini parasysh: nuk 
guxoni të hani dhe të pini para tyre, që të mos i 
tundoni'. Dhe fjala e tij ishte ligj, sepse ishte një 
person me shumë autoritet në fshatin tonë. Shiko 
biri im - vazhdoi gjyshi Ali - ruajeni këtë vëllazëri. 
Feja është në zemër dhe shprehja e saj është 
vëllazëria mes nesh”.

Rrëshen, më 27.03.2023
Imzot   Gjergj   Meta
Ipeshkëv i Rrëshenit

PACEM IN TERRIS – PAQJA NË TOKË
Enciklika e Papa Gjonit XXIII

Mons. Angelo Massafra, konferencë  shtypit 11 prill 

Përpara kamerave të televi-
zionit italian, Pacem in Terris 
(PAQJA NË TOKË), Enciklika e 
Papa Gjonit XXIII u paraqit më 11 
prill 1963, duke i dhënë atij titullin 
“Papa i Paqes”.

Ajo i drejtohet Ipeshkvijve, 
klerit dhe besimtarëve të mbarë 
botës, si dhe “të gjithë njerëzve 
vullnetmirë”, sepse Kisha duhet të 
shikojë një botë pa kufij dhe pa 
“blloqe”, pasi ajo nuk i përket as 
Perëndimit dhe as Lindjes.

Argumenti zhvillohet në tre nivele të ndërlidhura:

Pacem në Terris përbën një 
kthesë jashtëzakonisht të fortë në 
një botë të dominuar nga Lufta e 
F t o h t ë  d h e  e  n d a r ë  m i d i s 
kapitalizmit dhe socializmit dhe flet 
për “pothuajse pamundësinë e 
përdorimit të luftës” dhe pohon me 
v e n d o s m ë r i  p a m u n d ë s i n ë  e 
ekzistencës së një “lufte të drejtë”.

- marrëdhëniet mes qytetarëve dhe autoriteteve 
politike;

https://kishakatolikeshkoder.com/dokumentet-e-
kishes- katolike/

Teksti i enciklikës është përkthyer edhe në gjuhën 
shqipe dhe është i disponueshëm në format letre në 
Kurjen tonë dioqezane dhe në format elektronik në 
faqen e Arqipeshkvisë në adresën:

Kështu, ndërsa kujtojmë 60-vjetorin e shpalljes së 
Enciklikës, duam gjithashtu ta kthejmë atë në 
vëmendjen e atyre që janë caktuar për t'i shërbyer 
kombit tonë dhe, siç tha Papa Gjoni XXIII, të gjithë 
burrave dhe grave vullnetmirë të vendit tonë, që po 
përjeton një moment historik tensionesh të mëdha dhe 
që meriton t'i përballojë ato në mënyrën më të mirë të 
mundshme.

Nga kjo rrjedh profili i një rendi juridik dhe politik 
global që përkon me “të mirën e përbashkët universale” 
dhe që kërkon “pushtete publike” të përshtatshme, të 
krijuara me miratimin e të gjithëve dhe që synojnë 
njohjen, respektimin, mbrojtjen dhe promovimin e të 
drejtave të njeriut, pa lënë jashtë parimin e 
subsidiaritetit.

E donim këtë konferencë për 
shtyp sot, sepse situata botërore 
që po përjetojmë meriton të marrë 
shumë prej këtij dokumenti 
shumë të rëndësishëm për të 
r e f l e k t u a r  s e r i o z i s h t  p ë r 
rëndësinë e paqes dhe për mjetet e 
nevojshme për ta arritur atë, pasi 
mjetet e luftës mund të vendosin 
vetëm një drejtësi të supozuar.

Por, përtej përhapjes së trishtueshme dhe të 
mjerueshme të luftës në vende të ndryshme të botës, siç 
është ajo që ende vazhdon në Ukrainë, Enciklika është e 
rëndësishme sepse identifikon ato situata të padrejtësisë 
sociale që çojnë në konflikte dhe ofron sugjerime të 
rëndësishme për t'u dhënë fund luftërave, duke pohuar 
fort se paqja midis popujve ndërtohet mbi 4 shtylla: e 
vërteta, drejtësia, dashuria dhe liria.

Thelbi i enciklikës është afirmimi i një rendi të 
drejtë të dashur prej Zotit, i qendërzuar në dinjitetin e 
njeriut dhe i pasqyruar gradualisht në histori nga 
evolucioni i institucioneve njerëzore.

I rikthehemi me forcë temës së nevojës për një 
bashkëpunim të plotë dhe efektiv midis institucioneve 
dhe popullatës përmes dialogut konstruktiv, që 
mundëson zgjidhje të përbashkëta dhe pjesëmarrëse 
dhe, në këtë mënyrë, toka jonë të përjetojë një kohë 
paqeje të vërtetë sociale.

Lidhur me këtë, është mirë të 
kujtojmë se kjo Enciklikë pati një 
jehon shumë pozitive. Dhe 
Organizmat Kombëtarë dhe 
Mbikombëtarë e vlerësuan 
shumë, siç ishte rasti i Kremlinit, 
i cili, përveçse e vlerësoi atë, e 

përktheu edhe në rusisht.

Në pjesën baritore, enciklika thekson detyrën për të 
marrë  pjesë  akt ivisht  në  je tën publ ike  dhe 

bashkëpunimin e mundshëm mes 
katolikëve dhe jokatolikëve në 
nivel ekonomik, social dhe 
politik.

- marrëdhëniet mes bashkësive politike;

Ne fund: fjalët e Papës Pio XII, fq 66: “Asgjë nuk 
humbet me paqen. Gjithçka mund të humbet me luftën”.

- marrëdhëniet e qytetarëve dhe të bashkësive 
kombëtare me bashkësinë botërore.

Pas përcaktimit të të drejtave themelore të njeriut, 
nga ato bazë (ushqimi, veshmbathja, strehimi, pushimi, 
kujdesi mjekësor) deri te “të drejtat me përmbajtje 
politike” si, e drejta për jetën, për formimin kulturor,  
asociacionizëm, për lirinë e fesë etj.,  dhe detyrat 
përkatëse,  dokumenti  përshkruan një sistem 
marrëdhëniesh midis bashkësive politike bazuar në 
barazinë e tyre “për nga dinjiteti i natyrës”, në të drejtën 
e tyre për një ekzistencë të pavarur, në mbrojtjen e 
pakicave, në pranimin e refugjatëve politikë, në 
solidaritetin dhe besimin e ndërsjellë si alternativa e 
vetme e mundshme kundër garës së armatimit, 
konvencional dhe bërthamor.

NjË VLERË HISTORIKE E SHPIRTËRORE

Bekimi i Kishës së Shën Elisë Reç – Prelnikaj dhe Udha e Kryqit e
organizuar nga të rinjtë e famullisë së Shën Elisë - Reç dhe të Kishës Zoja Rruzare - Lohe

Faleminderit juve Mons.Angelo për çdo gjë që keni 
bërë dhe bëni për vendin tonë, faleminderit të gjithë 
meshtarëve që i kanë shërbyer këtij vendi dhe vazhdojnë 
ti shërbejnë këtij vendi. Faleminderit Motrave që janë 
banore të fshatit tonë dhe tash 20 vjet i shërbejnë vendit 
tonë pa lodhje.

 Mons. Angelo mori një guxim të madh duke bërë 
një udhëtim shumë të gjatë deri në Amerikë ku atje e 
mirëpriti Don Fred Kalaj së bashku me malësorët e 
Lohës, Reçit e të vendeve tjera. Prania e Bariut tonë në 
Amerikë ishte bashkim vëllazërorë si gjymtyrë të trupit 
të Krishtit. Malësorët jo vetëm që e mirëpriten 
Shkëlqesinë me ngrohtësi të madhe por nuk hezituan që 
ta mbështetnin në dëshirat që Mons. Angelo kishte ndaj 
popullit shqiptarë e në veçanti ndaj Kishës së Shën Elisë 
Prelnikaj e cila sot e tutje kjo Kishë për të gjithë ne do të 
ketë rëndësi të veçantë shpirtërore dhe kulturore ku do 
kujtohet brez pas brezi. I dashur Mons. Angelo 

ngrohtësinë e zemrës tënde e kemi kuptuar shumë mirë, 
me vlerësimin e madh që i dhe Kishës së Shën Elisë duke 
e bërë të mundur restaurimin e saj, nëpërmjet 
mbështetjes së të gjithë malësorëve në Amerikë. Kemi 
kuptuar që ju si Bari i mirë e doni shumë popullin tonë e 
këtë na e keni manifestuar qartësisht me çdo gjest tuajin 
fisnik. Dëshirojmë të falënderojmë Zotin pa fund edhe 
për Etërit Salvatorian, dhe për Motrat Punëtore e Vogla të 
Zemrave të Shenjta të cilët çdo javë vinë për Kremtimin 
Eukaristik, për katekizëm dhe për aktivitete të 
ndryshme, ky vend pa ju do të ishte një vend i shkretë dhe 
i braktisur nga të gjithë. Gjaku i martirëve, vuajtja e tyre 
po tregohet qartësisht sepse vendi ynë ka nisur hapat e 
parë për të treguar vlerat e tij si vend, dhe kjo falë jush 
Mons. Angelo, falë meshtarëve dhe Motrave që më 
shumë mirësi na shërbejnë. Edhe ne si të rinjë me datën 
22. 03. 2023 me organizimin e udhës së Kryqit kemi 
dëshiruar të dëshmojmë se ne e duam Fenë tonë, që ne e 
vlerësojmë në plotësi sakrificën tuaj ndaj nesh, nuk kemi 
pasuri materiale por kemi vullnet të mirë dhe zemër 
malësorit, zemër mikpritëse, zemër që din të vlerësoje të 
mirën dhe të bashkëpunojë me të mirën. Një falenderim 
të madh Zotit për çdo mirësi, dhe martirëve tanë që 
dhanë jetën për Fe dhe Atdhe.  

Të rinjtë e famullisë së Shën Elisë - Reç e Lohe,  

Malësi e Madhe

Faleminderit Don Fred Kalaj edhe ju gjithë 
malësorëve që, edhe pse keni emigruar për një jetë më të 
mirë në Amerikë, nuk hezituat që ta ndanit sakrificën tuaj 
me ne, në mënyrë që vendi ynë dhe i juaji të bëhet më i 
bukur dhe jo të varfërohet. Ju jemi mirënjohës të 
gjithëve, Zoti ju shpërbleftë çdo gjest tuajin. 

Para katër viteve kur filluam të përjetojmë 
udhën e Kryqit te dy fshatrat së bashku Reçi dhe 
Lohja, ndjeshmëria e parë që dëgjuam ne si të 
rijnë  ishte bashkimi me njëri - tjetrin. Tashmë 
Etërit Salvatorian dhe Motrat Punëtore të Vogla të 
Zemrave të Shenjta jo vetëm që ja kishin arritur të 
mblidhnin fëmijët dhe të rinjtë në shtëpinë e Motrave për 
të bërë kampet verore dhe katekizem, ose që të bënim 
sakramentet së bashku, por ja arritën të bashkonin së 
bashku, fëmijë, të rijnë dhe prindër, me pak fjalë na 
bashkuan familjarisht. Duke përfshirë edhe prindërit 
tanë që të shkonim dhe të thonin Rruzaren tek shtëpia e 
motrave, po ashtu të shkonim dhe të pastronim rrugën 
nga ku do kalonim me Udhë të Kryqit dhe oborrin e 
Kishës së Shën Elisë Prelnikaj ku do përfundonim, e 
gjithë kjo për ta përjetuar sa më mirë çdo moment lutjet. 
Kjo na lë të kuptojmë që martiret tanë të cilët e kanë 
shkelur këtë tokë nuk e kanë dashur kurrë që kjo tokë të 
shkretohet por e kanë dashur tokë te frytshme dhe të 
lulëzuar, ishte gjaku i tyre që nxiten meshtarë dhe motra 
të mos e braktisnin këtë vend. 

Ne si të rijnë sot kuptojmë që ka vite që kemi filluar 
një ecje drejt sinodit, kemi kuptuar që pa ndihmën e njëri 
- tjetrit s'mund të bëjmë asgjë. Filluam më hapa të vegjël 
ku hapat e mëdhenj na i konkretizoj Bariu ynë Mons. 
Angelo Massafra duke realizuar atë çfarë kanë dëshiruar 
prindërit tanë, meshtarë dhe motra që po i shërbejnë këtij 
vendi dhe ne si të rijnë. E kemi kuptuar shumë mirë që 
Mons. Angelo e ka shumë për zemër Kishën e Shën Elisë 
në Prelnikaj, për historinë e saj shekullore dhe për vlerat 
e saj që ka pasur dhe ka, dhe duhet të ketë brezni pas 
breznie.

Reç, Malësia e Madhe, 22. 03. 2023

Për ne të rinjtë është një emocion i madh të 
përshkruajmë datën 22. 03. 2023, ishin vite që 
prisnim restaurimin e rrënojave të Kishës së Shën 
Elisë në Prelnikaj. Prindërit tanë gjithmonë na 
kanë folur mbi historinë e kësaj Kishe, po ashtu 
edhe Famullitari dhe Motrat të cilët ishin të parët 
që morën iniciativën të na dërgonin tek ato rrënoja 
dhe të na tregonin që aty kishin shkelur gjurmët e 
martirëve dhe ai vend meritonte përkujdesje  të 
madhe. 

Ndue Bacaj 
KISHA E SHËN ELISË NË REÇ:

MONUMENT BESIMI E QYTETËRIMI!

Sot, në Malësi të Madhe e më gjerë, edhe pse një 
pjesë e kësaj trashëgimie shumëshekullore është 
toponomastikë, trashëgimi gojore apo deri “rrënojë”, 
ajo është në këmbë si vlerë e patjetërsueshme e 
rrënjëve tona etnike e historike iliro-arbënore-
shqiptare-europerëndimore. Një nga këto trashëgimi 
në Malësi të Madhe është pa dyshim edhe kisha rreth 
400-vjeçare e Shën Elisë në Reç, e cila është ndërtuar 
në një kodër të dukshme, që mban homonimin e fisit 
Prelnikaj dhe ka funksionuar deri në çmendurinë 
ateiste të komunizmit të vitit 1967. Kisha e Shën Elisë 
qëndron edhe sot e kësaj dite në “këmbë”, ndonëse jo 
funksionale, me përmasat të plota (16 m x 7 m) dhe me 
lartësinë e një ndërtese dykatëshe, të cilën banorët e 
Reçit e më gjerë e njohin me emrin “Kisha e Reçit” apo 
“Kisha e Shëmllisë”. 

Albanologu e historiani Milan Shuflaj shkruan se 
në Shkodër përmendet kisha e Shën Elisë që në vitin 
1444. Ndërsa Reçi si emër fshati në Malësi të Madhe 
del për herë të parë në vitin 1485. Por si mbiemër 
gjendet që në vitet 1416-1417, gjë për të cilën shkruan 
edhe albanologu dhe studiuesi Giuseppe Valentini, nga 

i cili ndër të tjera citoj: “Reçi si mbiemër duket i 
frekuentueshëm që në vitet 1416-1417 nën format Reçi 
e Rezi (e pastaj Arecci) në mes refugjatëve shqiptarë në 
Ancona më 1492.... 

Të dhëna më të detajuara për Reçin e popullsinë e 
tij gjenden veçanërisht në “Defterin e Sanxhakut të 
Shkodrës”, të vitit 1485, përpiluar kryesisht për vjeljen 
e taksave nga pushtuesi turko-osman. Në Defter 
shënohen emrat dhe mbiemrat e 8 kryefamiljarëve dhe 
të 2 beqarëve, që janë njëkohësisht po aq shtëpia; 
gjithashtu në këtë Defter gjenden edhe emrat e 15 
familjeve të një fshati tjetër, me të njëjtin emër me atë të 
Reçit, por këto janë në zonën e Nënshkodrës... 

Në vitin 1582 mësojmë se në Reç kishte filluar 
islamizimi i popullsisë, ku shënohen 9 shtëpi dhe 1 
beqar i besimit islam (që kishin edhe prona), dhe 43 
shtëpi e 10 beqarë të besimit katolik. 

Reçi si fshat me kishë shënohet më vonë në hartat e 
dy hartografëve të shekullit XVII, Cantelli dhe 
Coronelli, përmbledhur në librin e studiuesit dhe të 
diplomatit të njohur Ermanno Armao, ku ndër të tjera 
citoj: “Në Prelnikaj gjendet kisha e sotme e Sh'Illisë 
(Shën Elisë, N.B.) me shtëpinë e Famulltarit, dhe 
'homonimi' Ulnikaj kur përmendet 'Ricci' me 25 shtëpi 
e 163 frymë katolike. Kaq janë ende sot katolikët e 

Reçit”. (Studiuesi e bën këtë 
krahasim me vitet e para të 
shekullit XX, N.B.). 

Këto ndërtime, veçanërisht pas Ediktit të Milanit 
të vitit 313, lëshuar nga Perandori i Romës, iliro-
shqiptari nga Nasiusi i Dardanisë (Nishi i Kosovës), 
Flavio Valerio Kostandini (Kostandini i Madh), 
dëshmonin e dëshmojnë besim, qytetërim, identitet 
europerëndimor, por edhe autoktoni iliro-arbënore-
shqiptare në trojet tona etnike, në hapësirën 
ballkanike… 

Krishterimi si besim e qytetërim është dëshmuar 
ndër mote e shekuj edhe me ndërtimin e objekteve si, 
p.sh. kisha, qela, famulli, abaci, manastire, katedrale, 
shkolla dhe veprave të tjera në shërbim të binomit 
jetëdhënës FE e ATDHE… 

Sipas një gojëdhëne, shkruar 
nga studiuesi e diplomati francez 
Hyacinthe Hecquard, Reçi është 
themeluar në shekullin XVI. Me sa 
duket kjo është koha kur mendohet 
se kanë ardhur banorët e sotëm të 
Reçit, që ripopulluan këtë trevë me 
shqiptarë të ardhur nga treva të 
t j e r a  e t n i k e  s h q i p t a r e .  N ë 
dokumentet Arkivore të Dioqezes 
së Shkodrës të shekullit XVIII 
Reçin e gjejmë të përfshirë në 
famullinë e Shkrelit. Po në këto 
dokumente ndër të tjera mësojmë 
se kisha e Reçit ndodhej nën 
juridiksionin e Famullisë së 

Për këtë shkruan edhe studiuesja e njohur angleze 
Edith Durham kur do të vizitonte Reçin, në vitin 1908, 
nga ku ndër të tjera citoj: “Kur mbërritëm në Reç... 
kisha dhe shtëpia e priftit, të dyja të reja, ngrihen lart 
në një kurriz nga ku shihet një 
pamje madhështore e gjithë 
fu shës  dhe  e  l i qen i t  t ë 
Shkodrës .  Pri f t i  i  Reçi t 
(Ernesto Cozzi), një studiues i 
hollë i zakoneve shqiptare, na 
dha plot të dhëna për Reçin 
dhe Pulatin (Pultin), ku kishte 
kaluar shumë vjet”. 

Nga fundi i vitit 1930, Dom Luigj Pici do të 
transferohej nga Mali i Kolajve në famullinë e Reçit të 
Malësisë Madhe, ku qëndroi derisa vdiq… Gjatë gjithë 
shërbimit të tij Dom Luigj Pici u dallua jo vetëm si 
meshtar i mirë i Fjalës së Zotit për komunitetin katolik, 
por edhe si njeri me kulturë e patriotizëm pa dallime 
fetare për banorët e Reçit e më gjerë. Po ashtu, Dom 
Luigji ishte një mësues i mrekullueshëm, pasi pranë 
famullisë së tij u mësonte shkrim e këndim, pa dallime 
fetare, djemve të Reçit e të rrethinave. Gjatë mësimit 
shkrim e këndim e në biseda të lira, Dom Luigji bënte 
thirrje për bashkim e jo për ndarje, pasi siç thoshte ai: 
“Si katolikët si muslimanët një Zot kemi, ashtu siç kemi 
një gjuhë, një gjak e një Atdhe…”. 

Kisha e Reçit ku ndodhet sot ndërtesa, në Kodrën e 
Prelnikajve, është një dëshmi e heshtur e jetës dhe e 
besimit të këtyre banorëve, ku ndër shekuj ka pësuar 
ndërtime, rindërtime, riparime dhe transformime, të 
cilat shpesh historianë e studiues të huaj i kanë 
konsideruar si ndërtime të reja. 

Kisha e re në Reç u ndërtua pas vitit 1991, me 
rrëzimin e sistemit ateisto-komunist, afër shtëpive të 
besimtarëve, e jo më në kodër , ku kisha, me themelet e 
saj rreth 400-vjeçare, qëndron si monument besimi e 
qytetërimi!

Nga një përshkrim tjetër i shekullit XIX, nga 
misionari i madh katolik At Domenico Pazzi, mësojmë 
se kisha e Reçit ishte famulli e administruar nga 
famullia e Rrjollit dhe në kishën e Reçit i kryenin ritet 
fetare edhe lohjanët katolikë... Vendndodhja e kishës 
ishte vërtet magjepëse.... 

Edith Durham, e cila e vizitoi atë në Reç, në fillim 
të verës së vitit 1908, thekson: “Të dielën, të sëmurët 
dhe nevojtarët u grumbulluan në orët e hershme. Prifti 
kishte disa vite trajnim mjekësor dhe kujdeset për 
trupat dhe shpirtrat e njerëzve të vet. Kisha e tij është 
kurdoherë e mbushur plot”. 

Ndërsa historiani anglez 
Noel Malkom duke iu referuar 
edhe Edith Durham-it do të 
shkruante: “Më 1905, Ernesto 
Cozzi do të ishte prifti i parë i 
një famullie të re, e cila 
përfshinte fshatrat e Reçit dhe 
të Lohes. Në fillim të vitit 1909 
ai qe transferuar përbri 
qarkut të Rjollit. Në të dy këto 
famulli njohuritë e Cozzi-t për 

jetën fshatare duhet të jenë shtuar, meqenëse katolikët 
ishin minoritet. Më 1920, statistikat për famullinë e 
Reçit e të Lohes tregojnë se ishin 490 katolikë dhe 
1.200 muslimanë...”; po ashtu, ajo pohon se Ernesto 
Cozzi ishte një prift famulltar shumë punëtor dhe i 
zellshëm. 

Është interesant të theksohet se shpesh në 
kapërcyejt e shekujve shkruhet se kisha e Reçit është 
nën juridiksionin e famullisë së Rrjollit, që kishte si 
kishë famullie atë të të Shëlbuemit, ku ndonjëherë edhe 
kishën e Reçit e citojnë kështu... 

Në një tjetër relacion të vitit 1756, që tregon 
Vizitën Baritore të Ipeshkvit të Shkodrës, Imzot Pal 
Pema Kampesi, shkruhet se Reçi kishte 35 shtëpi me 
215 banorë të rritur dhe 72 fëmijë. Kisha i kushtohej 
Shën Elisë dhe famulltar ishte Filip Kalamashi. 

Studiuesi dhe konsulli francez në Shkodër 
Hyacinthe Hecquard rreth vitit1850 do të shkruante 
edhe për harmoninë e mirëkuptimin e mrekullueshëm 
që ekzistonte mes Kishës katolike të Reçit dhe 
banorëve myslimane të këtij fshati, që kanë ruajtur disa 
“trashëgimi” të besimit të tyre të vjetër dhe, ndonëse 
nuk marrin pjesë në shërbimet kishtare ata festojnë tok 
me të krishterët festën e Krishtlindjes, të Pashkës, të 
Shën Kollit e të Shën Gjergjit. Ata kurrë nuk harrojnë, 
madje as në raste sëmundjesh e as në raste fatkeqësish, 
të thërrasin një prift katolik, të cilit i kërkojnë lutje që i 
përsërisin pas tij, në mënyrë që ai të vendosë paqen mes 
tyre e Zotit dhe t'u shpëtojnë të këqijave që u kanosen. 

Shkrelit.....dhe se Reçi numëronte 16 shtëpi katolike 
me 186 frymë.... Dorëshkrimet e Dioqezës së Shkodrës 
janë të bazuara në vizitën Baritore të vitit 1745 të 
Ipeshkvit të Shkodrës, Imzot Pal Pema Kampesi. 

TË PAGËZUAR DHE TË DËRGUAR
" …QË TË JENË ME TË E T'I DËRGOJË TË PREDIKOJNË…"

Mision popullit të fshatit Gril

Kemi gjetur një "boshllek" të dukshëm në 
praktikën fetare të brezit të mesëm. Pleqtë kanë 

Të vetmet pika referimi janë rrethrrotullimi i 
rrugës kombëtare: bare, dyqane dhe një hotel.

Dhe ja, që në 3 ditët e para të misionit, të ndarë 
në grupe, vizituam dhe bekuam të gjitha shtëpitë e 
fshatarëve, duke i ftuar ata të merrnin pjesë në 
nismat e planifikuara në kishë gjatë pasditeve.

Pasqyra e kësaj situate lindi idenë e “misionit  

popullit”, të cilën e dëshiruam si një lloj shkëndije 
dhe një ndihmë të fortë për veprën e ungjillëzimit 
dhe kthimit baritor. Fretërit kapuçinë, të cilëve u 
kërkuam ndihmë në kryerjen e misionit, formuan 
një ekip duke ftuar motrat rregulltare  nga kuvende  
të tjera dhe disa  laikë që njihnin për të bashkëndarë 
përvojën.  Zoti ka lejuar që shumëllojshmëria e 
karizmave të formojë dëshirën e vetme për të arritur 
sa më shumë besimtarë dhe për t'u shpallur 
Kerygma. Ekipi i ungjillëzuesve përbëhej nga 
"fretërit kapuçinë" fra Matteo, fra Giuseppe, fra 
Gjon, fra Dario; nga "motrat stigmatine" Anna dhe 
Rosa; nga "motrat françeskane të  Jezusit  Fëmijë" 
Elizabeta dhe Shpresa; nga “motrat françeskane të 
Suzës” Ramona; nga “motrat e Ravaskos” Adriana; 
nga "motrat baziliane" Elena dhe Sandra, nga ne 
"Etërit dehonian" dhe nga disa laikë

Një realitet, ai i këtij fshati, i përbërë nga 
familje të ardhura nga zonat e ndryshme malore. 
Një nga problemet e kësaj shumëllojshmërie 
origjinash ka qenë gjithmonë copëzimi. Madje 
shpesh ndodh që fqinjët të mos njihen fare. E bukura e një misioni popullor në Shqipëri 

është se asnjë derë nuk të mbyllet në fytyrë por 
kërkesa për t'u mirëpritur përcillet gjithmonë me 
gëzim të madh shoqëruar me një mijë bekime. Çdo 
vizitë në shtëpi na paraqiste përvoja të reja dhe sfida 
baritore. Duke dëgjuar , gjetëm një numër të madh 
njerëzish të papagëzuar, martesa të pakremtuara në 
kishë, njerëz me një fe të natyrshëm, jo   praktikues, 
besimi i të cilëve nuk ndikon në jetën e përditshme.

Ideja e këtij misioni popullor që u zhvillua në 
Gril, një fshat karakteristik me pamje nga liqeni i 
Shkodrës, nga data 20 deri më 26 mars 2023, lindi 
nga dëshira për ungjillëzim që një ditë Atë Gianni 
ndau me Fra Matteo Secli, një kapuçin. Fra Matteo 
tregoi menjëherë entuziazmin e tij, duke thënë se 
nevoja për një nismë të tillë ndihej në Shqipëri dhe u 
vu menjëherë në dispozicion për të ndihmuar. Prej 
disa kohësh  po mendonim se si të përfshijmë në 
jetën kishtare banorët e fshatit Gril, të cilët janë 
pothuajse 100% katolikë. 

At Antonio Bozza, në momentin kur u 
konkretizua ardhja ime dhe e Atë Gianni në 
Shqipëri, kishte bashkëndarë me ne dëshirën e 
thellë për t'i kushtuar vëmendje më të madhe këtij 
komuniteti të krishterë, i cili edhe pse i shumtë, nuk  
merrte pjesë sa duhej.

Edhe përkatësia fetare bëhet e vështirë për 
shkak të kësaj pabarazie: për shembull, nuk ka 
kujtim të përbashkët për pajtorin e fshatit, pasi 
banorët vijnë nga vende të ndryshme dhe kremtojnë 
pajtorët e fshatrave të origjinës. Në këtë zonë nuk 
ka vendtakime, kisha është pak e larguar, nuk ka 
fushë sporti.

Entuziazmi i fretërve kapuçinë, angazhimi i 
shumë motrave  dhe laikëve, mikpritja tipike 
dehoniane, ngrohtësia e njerëzve të thjeshtë të këtij 
fshati, ishin elementët që e bënë këtë mision një 
realizim të vogël të dëshirës së Jezusit në darkën e 
fundit: "që të jeni një gjë e vetme".

ruajtur praktika devotshmërie të lashta dhe 
individualiste; fëmijët dhe të rinjtë kanë hirin për të 
marrë pjesë në katekizëm, por nuk kanë mbështetje 
fetare nga prindërit e tyre, në shumicën e rasteve të 
përqendruar në vështirësitë e punës dhe të jetës dhe 
jo të prirur për një udhëtim të besimit në komunitet.

Vizita në familje ka vendosur në zemrat e 
pjesës më të madhe të njerëzve dëshirën për tu 
kundërpërgjigjur  thirrjes tonë, dhe për këtë shumë 
iu përgjigjën ftesës për të marrë pjesë në nismat e 
pasdites. Takuam fëmijë, të rinj dhe familje.

Takimi kushtuar jetës bashkëshortore dhe 
familjare ishte shumë i bukur dhe i ndjekur,  që ka 
pasur si një  moment të fortë dëshminë e një çifti të 
krishterë të martuar. Nuk mund të mungonte 
adhurimi eukaristik, gjatë të cilit shumë persona u 
gjunjëzuan para Jezusit në sakrament, duke marrë 
prej tij  hire te “burimi i jetës së re”. Mundësitë e 
takimeve që janë ofruar kanë ndihmuar për të 
bashkuar shumë të rritur dhe, çuditërisht, ata me 
historitë më të vështira të jetës. 

Tema françeskane e këtyre ditëve tingëllonte 
mbi të gjitha të premten dhe të shtunën. Para së 
gjithash në Udhën e Kryqit, në të cilën mori pjesë 
edhe Arqipeshkëvi ynë Angelo Massafra. Duke 
ndjekur “Kryqin e Shën  Damianit” ecëm rrugëve 
të fshatit, të shoqëruar nga reflektime mbi temën e 
familjes, të cilat ishin një mundësi për t'u përballur 
“ballë për ballë” me këtë imazh të Krishtit të 

kryqëzuar. Duke kaluar dhe duke u lutur para 
shtëpive, ne përjetuam, ashtu si Jezusi në Udhën e 
Mundimeve indiferencën e shumë njerëzve të cilët 
edhe pse ishin në shtëpi, nuk shikonin nga dyert, 
madje ndonjëherë iknin e fshiheshin

P. Jarek Grzegorczyk, dehonian

I njëjti “Kryq i Shën Damianit” e shoqëroi 
pasditen e së shtunës, me meditimin e fretërve që 
rezultoi në lutjen e gjallë të pjesëmarrësve të 
bashkëndarë me shumë zjarr.

Gëzimi dhe mirënjohja ndaj Zotit kulmuan në 
një kishë "të plotë" të dielën në mëngjes. Ishte diçka 
e jashtëzakonshme jo vetëm për ne, kujdestarët dhe 
barinjtë e këtij komuniteti, por edhe për të gjithë ata 
që kanë ardhur për të na ndihmuar në këto ditë. 
Gjatë Meshës së Shenjtë pati shumë fjalë dhe gjeste 
që dëshmonin se kaq shumë bukuri kishte ndodhur 
në ato ditë. Shenja e dukshme që donim të lenim 
nga ajo që kishte ndodhur ishte mbjellja e një peme 
në oborrin e kishës, kujtim i një ngjarjeje që 
shpresojmë se do të japë fryte.



PETER BARTL: NJË PREJ STUDIUESVE MË ZË,
NË HISTORIKUN E ALBANOLOGJISË SHQIPTARE!

Më 29 mars 2023, në sallën “Walter Höflechner" të 
Bibliotekës së Universitetit, u zhvilluar Konferenca 
Përkujtimore kushtuar albanologut Peter Bartl, të 
cilit iu dha titulli "Profesor nderi" i Universitetit të 
Shkodrës "Luigj Gurakuqi".

Prof. Bartl studioi historinë e Evropës 
Lindore, Sllavistikë dhe Turkologji në 
Göttingen dhe Mynih tç Gjermanisë. Që 
nga viti 1980 ishte Profesor i Historisë së 
Evropës Lindore dhe Juglindore në 
Universitetin e Mynihut dhe gjithashtu 
ishte në krye të Institutit shqiptar atje. 
Kontributet e Peter Bartl janë gurthemeli 
për të ndërtua historinë kishtare dhe atë 
kombëtare të vendit tonë, Kjo dëshmohet 
edhe më botimin shumëvëllimësh në 
kohën e  fundit të dokumenteve marr nga 
Propaganda Fide, duke i botuar më titullin 
Albania Sacra.

Bashkëpunoi që më 1968 me Shêjzat e Koliqit, 
duke qenë edhe redaktor par pjesën gjermanishte tё 

kësaj reviste, por përgatiti recensione e artikuj 
shkencorë, deri nё numrin përkujtimor mbas 

vdekjes sё themeluesit tё saj.

Peter Bartl (Cottbus, Gjermani, 26.XI, 1938 – 29 
III.  2022) ka qenë studiues dhe historian gjerman, 
specialist i historisë shqiptare.

Kronisti

Në këtë konferencë fjalën  përshëndetëse e patën: 
Imzot Angelo Massafra O. F. M. (Arqipeshkëv 
Metropolit i Dioqezës Shkodër-Pult); Atë Viktor 
Demaj O. F. M.,  (në emër të Ministërit Provincialit, 
Atë Pashko Gojçaj).
Kumtuesit ishin njohësit e mirë të historisë dhe 
kulturës shqiptare:  Pëllumb Xhufi - Dimensioni 
mesdhetar e europian i shqiptarëve në një vepër të 
shquar të Prof. Bartl; Edmond Malaj - Kontributi i 

Peter Bartlit për historinë e Dioqezës së Shkodrës 
gjatë periudhës osmane.

Fjalën e hapjes e mbajti Rektorja e Universitetit të 
Shkodrës Prof. Dr. Suzana Golemi.

Evalda Paci - Historia kishtare e viseve arbërore në 
gjurmimet e albanologut Peter Bartl; Mimoza 
Priku & Artan Haxhi - Kontribute të Peter Bartl për 
kolanën “Albanische Forschungen”; Bardhyl 
Demiraj - Historiani i Shqipërisë Peter Bartl 
(26.11.1938 - 29.03.2022); Albert Ramaj -Njohja 
ime me personalitetin e shquar Peter Bartl.

